
1 
INTRODUZZJONI
Din il-Gwida Ewropea ta’ prassi tajba għall-manifattura industrijali ta’ materjali għall-għalf siguri tikkonforma mar-Regolament tal-Parlament Ewropew u tal-Kunsill li jistabbilixxi r-rekwiżiti tal-iġjene u tal-għalf (ir-Regolament 183/2005/KE), b’mod partikolari l-Artikoli 20 sa 22 li jinkoraġġixxu l-iżvilupp ta’ gwidi għal prassi tajba dwar l-iġjene u l-applikazzjoni tal-prinċipji tal-HACCP.

L-implimentazzjoni tal-Gwida hija maħsuba biex tinkoraġġixxi li jiġu stabbiliti miżuri sabiex tiġi żgurata s-sikurezza tal-materjali għall-għalf; l-operat tan-negozji skont ir-rekwiżiti Ewropej tal-iġjene tal-għalf u l-Codex Alimentarius, u traċċabilità mtejba.
Din il-Gwida ġiet żviluppata bħala proġett komuni tas-setturi li jipproduċu materjal tal-għalf u b’konsultazzjoni mal-assoċjazzjoni tal-manifatturi tal-għalf kompost, il-FEFAC (Ara l-Appendiċi 1 għal iktar dettalji). Din il-Gwida ġiet żviluppata fl-ispirtu li tkun paragunabbli u/jew kompatibbli ma’ gwidi jew kodiċi ta’ prattika oħrajn u li tkun tikkonforma mal-maġġoranza vasta tar-rekwiżiti tal-ISO 9001, ISO 22000:2005 u BSI PAS 222. 
Il-produzzjoni tal-bhejjem għandha rwol importanti fl-agrikoltura fil-Komunità Ewropea. Il-vijabilità tagħha tiddependi fuq il-fiduċja tal-konsumatur fis-sikurezza tal-prodotti derivati mill-annimali u fuq id-disponibbiltà ta’ għalf li ma għandu ebda effett ħażin fuq is-saħħa tal-annimali mrobbija.

L-Unjoni Ewropea stabbiliet sistema regolatorja robusta ħafna li l-għan tagħha hu li tiżgura s-sikurezza tul il-katina tal-ikel kollha. Din is-sistema regolatorja tinkludi prinċipji ġenerali għall-operaturi u l-awtoritajiet involuti, regoli dwar l-iġjene għall-operaturi, normi dwar is-sikurezza tal-prodotti tal-għalf u regoli għall-kontrolli mill-awtoritajiet. Dan il-qafas legali ġdid jipprevedi l-armonizzazzjoni meħtieġa tar-regoli dwar is-sikurezza tal-għalf fil-livell tal-Komunità Ewropea. L-għanijiet stabbiliti jistgħu jintlaħqu biss jekk ikun hemm impenn sħiħ mill-operaturi involuti. L-assoċjazzjonijiet tas-settur jista' jkollhom ir-rwol li jappoġġjaw l-operaturi tagħhom biex jilħqu dawn l-għanijiet.

Huwa prinċipju bażiku tal-liġi dwar l-ikel/l-għalf li kull operatur fil-katina jrid jaċċetta r-responsabbiltà tiegħu stess biex jara li l-prodotti li jforni jkunu siguri. Il-leġiżlazzjoni tippreskrivi l-miżuri li l-operatur għandu jimplimenta biex jirnexxilu jagħmel dan. L-operatur japplika dawn ir-regoli mfassla b’mod ġeneriku u, meta jagħmel dan, l-operatur jadatta r-regoli biex jiżgura s-sikurezza tal-għalf mill-perspettiva tal-kumpanija. Din l-attività tista’ tiġi armonizzata fil-livell tas-settur, u r-riżultat għandu jkun trasparenti għall-imsieħba kollha fil-katina. Il-prinċipju fundamentali ta’ din il-Gwida għalhekk huwa s-sussidjarjetà tas-sikurezza tal-katina tal-ikel u tal-għalf u l-awtoġestjoni tas-sikurezza tal-għalf. 
Din il-Gwida għandha l-għan li tiżgura livell ekwivalenti ta’ protezzjoni kontra l-perikli tal-għalf, kif previst fil-leġiżlazzjoni. 

Il-fatt li l-approċċ tal-HACCP, bħala għodda għall-ġestjoni tar-riskju tas-sikurezza tal-ikel, ġie implimentat b’suċċess fuq skala wiesgħa fl-impjanti tal-ipproċessar tal-ikel, enfasizza l-potenzjal tiegħu li jiġi adottat approċċ simili fl-industrija tal-għalf. Iżda l-prinċipji tal-HACCP weħidhom mhumiex awtosuffiċjenti u biex dan l-approċċ tabilħaqq iħalli riżultati tajbin, dan għandu jkun appoġġjat minn sistema ta’ ġestjoni, minn proċeduri ta’ traċċabilità (kif stabbilit fir-Regolament Nru 178/2002/KE) u minn komunikazzjoni bejn l-operaturi fin-negozju tal-għalf u settur speċifiku. Approċċ bħal dan jirrikjedi monitoraġġ u kontroll intern tal-proċessi kollha tal-produzzjoni u d-distribuzzjoni tal-għalf.

It-test tal-Gwida huwa mfassal biex jistabbilixxi rekwiżiti ġenerali u biex jintuża mill-operaturi bħala għodda ta’ referenza meta jiżviluppaw is-sistema tagħhom ta’ ġestjoni tas-sikurezza tal-materjali għall-għalf.
Din il-Gwida sejra tintbagħat għal reviżjoni perjodika skont żviluppi teknoloġiċi, xjentifiċi u leġiżlattivi rilevanti emerġenti/ġodda jew modifiki statutorji fis-setturi.
B’ħidma mill-qrib mal-Gwida Ewropea, l-EFISC Aisbl żviluppat sistema ta’ ċertifikazzjoni parallela u indipendenti ta’ partijiet terzi, f’konformità mar-rekwiżiti fl-ISO/IEC 17021 issupplimentati bl-ISO/TC 22003, kif deskritt fid-dokument tar-Regoli ta’ Ċertifikazzjoni. Il-parteċipazzjoni fis-sistema verifikabbli tal-EFISC hija bbażata fuq impenn volontarju.

Is-sistema ta’ ċertifikazzjoni tas-sikurezza tal-għalf tal-EFISC ġiet evalwata u approvata mill-Korp ta’ Akkreditazzjoni Ewropea.

Mill-ewwel jum ta’ Mejju 2014 l-EFISC stabbilixxa rikonoxximent reċiproku ma’ OVOCOM, AIC, GMP+u QS Qualiteit und Sicherheit
Jekk jogħġbok, ikkonsulta s-sit web tal-EFISC http://www.efisc.eu biex ikollok aċċess għal dawn id-dokumenti.

2 
AMBITU, SKOP U DEFINIZZJONIJIET 

2.1 Ambitu u skop: l-użu ta’ din il-gwida
Dan id-dokument jissejjaħ il-Gwida Ewropea ta’ prassi tajba għall-manifattura industrijali ta’ materjali għall-għalf siguri. 

Il-mira ta’ din il-Gwida hi li tiġi żgurata s-sikurezza tal-materjali għall-għalf billi:

· Jiġi minimizzat ir-riskju li materjali għall-għalf mhux siguri jidħlu fil-katina tal-ikel.

· L-operaturi individwali jkunu jistgħu jimplimentaw l-objettivi tar-regolament dwar l-iġjene tal-għalf (ir-Regolament 183/2005/KE).

· Jiġu pprovduti miżuri biex jiġi żgurat li jiġu ssodisfati rekwiżiti regolatorji applikabbli oħrajn dwar is-sikurezza tal-għalf.
Din il-Gwida tkopri l-produzzjoni ta’ materjali għall-għalf mill-punt tad-dħul tal-materjali li jkunu deħlin, inkluż ix-xiri ta’ materja prima relatata mal-manifattura tal-materjal tal-għalf, il-ħażna tal-pjanti, il-manifattura, il-bejgħ u t-trasport tal-prodott prodott, sal-punt tat-trasferiment tas-sjieda.

Din il-Gwida ma tkoprix il-produzzjoni primarja, il-produzzjoni ta’ addittivi jew il-kummerċ ta’ materjali għall-għalf.

Din il-Gwida tfasslet biex tissodisfa l-aspettativa leġittima tal-industrija tal-għalf kompost li topera flimkien ma’ produtturi ta’ materjali għall-għalf li jimpenjaw ruħhom li jiżguraw livelli tajbin ta’ sikurezza.

Din il-Gwida tista’ tiġi applikata biss minn operaturi li jipproduċu materjali għall-għalf fuq skala industrijali (minn issa ’l quddiem “l-operatur”). Dan huwa dokument disponibbli għall-pubbliku u l-kontenut tiegħu jista’ jiġi segwit b'mod volontarju minn kwalunkwe produttur ta’ dan it-tip. 

Il-konformità ma’ din il-Gwida ma teżonerax lill-operatur milli jissodisfa r-rekwiżiti regolatorji tal-UE u Nazzjonali f’kull pajjiż fejn l-operatur iwettaq l-attivitajiet tiegħu u fejn il-prodott jitqiegħed fis-suq.

Il-manifattur tal-materjali tal-għalf jibqa’ responsabbli għas-sikurezza tal-materjali għall-għalf fl-ambitu ta' din il-Gwida.
2.2 Struttura tal-Gwida
Il-Gwida tikkonsisti fid-dokumenti li ġejjin:

a) Gwida ta’ prassi tajba

b) Dokumenti speċifiċi għas-settur

c) Kodiċi tas-Settur tal-prassi dwar kwistjonijiet speċifiċi
Id-dokumenti speċifiċi għas-settur huma parti integrali tal-Gwida, żviluppati mill-organizzazzjonijiet responsabbli Ewropej tas-settur tal-produzzjoni tal-materjal tal-għalf. Id-dokumenti tas-settur jipprovdu eżempji fuq il-prodotti, perikli, proċessi, valutazzjonijiet tar-riskju u miżuri ta’ kontroll. Id-dokumenti tas-settur huma approvati mill-organizzazzjoni rispettiva tas-settur Ewropew u l-EFISC. Kodiċijiet ta’ prattika li hemm referenza għalihom fid-dokumenti tas-settur huma komponent tal-Gwida.
Il-Gwida hija disponibbli fuq is-sit web tal-EFISC Aisbl (www.efisc.eu) u s-sit web tad- DG Saħħa u Protezzjoni tal-Konsumatur
Il-Gwida qed tibni fuq il-leġiżlazzjoni rispettiva tal-UE. Għal ħarsa ġenerali dwar il-leġiżlazzjoni applikabbli ara l-kapitolu 7.

2.3 Governanza tal-EFISC

Il-Gwida Ewropea għal materjali għall-għalf siguri hija rregolata mill-EFISC Aisbl, organizzazzjoni mhux għall-profitt, ibbażata fi Brussell, il-Belġju. L-EFISC Aisbl tikkonsisti minn unità ta’ ġestjoni ta’ kuljum, kumitat tekniku, il-Bord tad-Diretturi tal-EIFSC u l-Assemblea Ġenerali tal-EFISC. Il-membri huma l-organizzazzjonijiet tas-settur rilevanti fuq livell Ewropew.

L-unità ta’ ġestjoni ta’ kuljum tamministra l-Gwida, l-iżvilupp, il-komunikazzjoni u l-promozzjoni tagħha mal-partijiet interessati involuti.

Il-kumitat tekniku tal-EFISC jirrevedi u jaġġorna d-dokumenti sabiex jiġu ssodisfati r-rekwiżiti legali, żviluppi fil-prassi tajba u żviluppi teknoloġiċi. Dan il-proċess iseħħ fi djalogu mal-gruppi ta’ ħidma tas-sikurezza tal-ikel tal-organizzazzjonijiet rilevanti tas-settur Ewropej.

Il-Bord tal-EFISC jagħti struzzjonijiet lill-unità ta’ ġestjoni ta’ kuljum u lill-kumitat tekniku u jirrevedi u japprova x-xogħol magħmul.

Membri tal-unità ta’ ġestjoni, tal-kumitat tekniku, il-Bord tal-EFISC u EFISC GA jintgħażlu għall-kompetenza u l-esperjenza tagħhom fis-sikurezza tal-materjali għall-għalf.

2.4 Esklużjoni ta’ rekwiżiti
Jista’ jkun li ċerti rekwiżiti f’din il-Gwida ma japplikawx għall-operatur. Jekk l-operatur ikun wettaq valutazzjoni tar-riskju li turi li r-rekwiżit mhuwiex applikabbli u/jew rilevanti, ir-rekwiżit jista’ jiġi eskluż. Is-sejbiet tal-valutazzjoni tar-riskju għandhom ikunu disponibbli u dokumentati. L-esklużjoni ta’ rekwiżiti ma tista’ taħt l-ebda ċirkostanza tfixkel il-konformità mar-rekwiżiti tas-sikurezza tal-għalf fil-leġiżlazzjoni Ewropea u Nazzjonali.

2.5 Reġistrazzjoni tal-operatur
L-operatur tan-negozju tal-materjal għall-għalf għandu jirreġistra kwalunkwe stabbiliment li jkollu fil-kontroll tiegħu, li jkun attiv fi kwalunkwe stadju ta’ produzzjoni tal-materjal għall-għalf, f’konformità mar-Reg. 183/2005 KE.
2.6 Definizzjonijiet applikabbli għal din il-Gwida
Id-definizzjonijiet li ġejjin jintużaw fil-Gwida u fl-annessi assoċjati:
2.6.1 Definizzjonijiet Legali
a) Għall-iskop ta’ dan id-dokument:

Lott: kwantità identifikabbli ta’ għalf li tiġi ddikjarata li għandha karatteristiċi komuni, bħalma huma l-oriġini, il-varjetà, it-tip ta’ imballaġġ, min ippakkjaha, il-konsenjatur jew it-tikkettar, u fil-każ ta’ proċess tal-produzzjoni, unità ta’ produzzjoni minn impjant wieħed bl-użu ta’ parametri tal-produzzjoni uniformi jew numru ta’ tali unitajiet, meta jkunu prodotti f’ordni kontinwu u maħżuna flimkien (ir-Regolament 767/2009/KE).
Stabbiliment: kull unità ta’ negozju tal-għalf (ir-Regolament 183/2005/KE).

Għalf (jew oġġetti tal-għalf): kull sustanza jew prodott, inklużi addittivi, sew jekk ipproċessati, ipproċessati parzjalment jew mhux ipproċessati, maħsubin biex jintużaw għat-tmigħ mill-ħalq lill-annimali (ir-Regolament 178/2002/KE).
Addittivi tal-għalf: is-sustanzi, il-mikroorganiżmi jew il-preparazzjonijiet, għajr il-materjal tal-ikel u l-għalf u t-taħlitiet lesti minn qabel, li jkunu miżjudin apposta mal-għalf jew l-ilma biex iwettqu, b’mod partikolari, waħda jew aktar minn dawn il-funzjonijiet:

· Jaffettwaw tajjeb il-karatteristiċi tal-għalf;

· Jaffettwaw tajjeb il-karatteristiċi tal-prodotti tal-annimali;

· Jaffettwaw tajjeb il-kulur tal-ħut u għasafar ornamentali;

· Jissodisfaw il-bżonnijiet tal-ikel tal-annimali;

· Jaffettwaw tajjeb il-konsegwenzi ambjentali tal-produzzjoni tal-annimali;

· Jaffettwaw tajjeb il-produzzjoni, it-turija u s-saħħa, l-aktar billi jaffettwaw il-batterji gastrointestinali jew id-diġestibbiltà tal-materjali li jinħadmu fl-ikel u l-għalf; jew

· Ikollhom effett koċċidijostiku jew istomonostatiku.

(Ir-Regolament 1831/2003/KE u r-Regolament 183/2005/KE).
Negozju tal-għalf: kull intrapriża kemm jekk għall-profitt kif ukoll jekk le u kemm jekk pubblika kif ukoll jekk privata, li twettaq xi operazzjoni ta’ produzzjoni, manifattura, ipproċessar, ħażna, trasport jew distribuzzjoni tal-għalf inkluż kull produttur li jipproduċi, jipproċessa jew jaħżen għalf biex jitma’ lill-annimali fl-azjenda tiegħu stess; (ir-Regolament 178/2002/KE u kif adattat). Ara ‘Stadji ta’ produzzjoni, ipproċessar u distribuzzjoni’.
Operatur tan-negozju tal-għalf: il-persuni fiżiċi jew legali responsabbli biex jiżguraw li r-rekwiżiti tal-liġi dwar l-ikel/l-għalf jiġu mħarsa fin-negozju tal-għalf taħt il-kontroll tagħhom. (ir-Regolament 178/2002/KE u adattat). Ara ‘Negozju tal-għalf’.
Iġjene tal-għalf: il-miżuri u kundizzjonijiet neċessarji biex jiġu kkontrollati perikli u biex jiġi żgurat li materjal għall-għalf ikun tajjeb biex jittiekel minn annimali, b’kunsiderazzjoni tal-użu maħsub tiegħu (ir-Regolament 183/2005/KE).
Materjali għall-għalf: prodotti varji ta’ oriġini veġetali jew tal-annimali, li l-għan prinċipali tagħhom huwa li jissodisfaw il-ħtiġijiet nutrizzjonali tal-annimali, fl-istat naturali tagħhom, friski jew ippreservati, u prodotti miksubin mill-ipproċessar industrijali tagħhom, u sustanzi organiċi jew inorganiċi, kemm jekk fihom addittivi tal-għalf kif ukoll jekk le, li huma maħsuba għall-użu fl-għalf tal-annimali oralment jew direttament bħala tali, jew inkella wara l-iproċessar, fil-preparazzjoni ta’ għalf kompost jew bħala portaturi ta’ taħlitiet lesti minn qabel (ir-Regolament 767/2009/KE).
L-ewwel tqegħid fis-suq: it-tqegħid inizjali fis-suq tal-Unjoni Ewropea ta’ materjal tal-għalf wara li jkun ġie mmanifatturat jew l-importazzjoni ta’ materjal għall-għalf (ir-Regolament 1831/2003/KE u kif adattat).
Ikel (jew Oġġetti tal-ikel): kwalunkwe sustanza jew prodott, kemm jekk ipproċessat, parzjalment ipproċessat jew mhux ipproċessat, maħsub, jew raġonevolment mistenni, li jittiekel mill-bniedem. 

“Ikel” tinkludi xorb, chewing gum u kull sustanza, inkluż l-ilma, intenzjonalment inkorporati fl-ikel matul il-manifattura, it-tħejjija jew it-trattament tiegħu.

“Ikel” ma tinkludix: għalf; annimali ħajjin sakemm ma jkunux ippreparati għat-tqegħid fis-suq għall-konsum mill-bniedem; pjanti qabel il-ħsad; prodotti mediċinali; kosmetiċi; tabakk u prodotti tat-tabakk; sustanzi narkotiċi jew psikotropiċi; fdalijiet u kontaminanti (ir-Regolament 178/2002/KE).
Periklu: aġent bijoloġiku, kimiku jew fiżiku fil-katina tal-għalf bil-potenzjal li joħloq effetti avversi għas-saħħa (ir-Regolament 178/2002/KE).

Tikkettar: tfisser attribuzzjoni ta’ kwalunkwe kliem, dettalji, trademarks, isem tal-marka, materjal jew simbolu grafiku għall-għalf billi tali informazzjoni titqiegħed fuq kwalunkwe mezz b’referenza għal dan l-għalf jew bħala akkumpanjament għalih bħal imballaġġ, kontenitur, avviż, tikketta, dokument, ċurkett, kullar jew fuq l-Internet, inkluż għal finijiet ta’ reklamar (ir-Regolament 767/2009/KE).
Operatur: ara operatur ta’ negozju tal-għalf.

Tqegħid fis-suq: tfisser iż-żamma ta' ikel jew għalf għal għanijiet ta' bejgħ, inkluża l-offerta għall-bejgħ jew xi forma oħra ta' trasferiment, sew jekk bi ħlas kif ukoll jekk le, u l-bejgħ, it-tqassim u forom oħra tat-trasferiment infushom (ir-Regolament 178/2002/KE).

Għajnuniet għall-ipproċessar: kull sustanza li minnha nfisha ma tkunx ikkunsmata bħala materjal li jinħadem fl-għalf u li tkun użata apposta fl-ipproċessar tal-materjali li jinħadmu għall-għalf jew materjali tal-għalf biex din twettaq għan teknoloġiku matul it-trattament jew l-ipproċessar li jista’ jwassal għall-preżenza mhux intenzjonali, iżda li ma tistax tkun evitata, ta’ residwu tas-sustanza jew tad-derivattivi tagħha fil-prodott finali, sakemm dan ir-residwu ma jkollux effett negattiv fuq is-saħħa tal-annimal, is-saħħa tal-bniedem jew l-ambjent u ma jkollu l-ebda effett teknoloġiku fuq l-għalf li jkun lest (ir-Regolament 1831/2003/KE).
Riskju: funzjoni tal-probabilità ta' effetti kuntrarji fuq is-saħħa u s-severità ta' dawk l-effetti, b'konsegwenza ta' dak il-periklu (ir-Regolament 178/2002/KE).

Stima tar-riskju: proċess ibbażat fuq metodi xjentifiċi li jkun jikkonsisti f'erba’ stadji: l-identifikazzjoni tal-periklu, il-karatterizzazzjoni tal-periklu, l-istima tal-esponiment u l-karatterizzazzjoni tar-riskju (ir-Regolament 178/2002/KE).
Stadji tal-produzzjoni, l-ipproċessar u d-distribuzzjoni: kull stadju, inkluża l-importazzjoni, mill-produzzjoni primarja ta' ikel – u din inkluża – sal-ħażna, it-trasport, il-bejgħ jew il-forniment tiegħu lill-konsumatur finali u, fejn rilevanti, l-importazzjoni, il-produzzjoni, il-manifattura, il-ħażna, it-trasport, it-tqassim, il-bejgħ u l-provvista ta' għalf (ir-Regolament 178/2002/KE).
Traċċabilità: tfisser il-kapaċità li jiġi ttraċċat u segwit ikel, għalf, annimal li jipproduċi ikel jew sustanza maħsuba biex tkun, jew mistennija li tkun inkorporata fl-ikel jew fl-għalf, matul l-istadji kollha ta' produzzjoni, ipproċessar u tqassim (ir-Regolament 178/2002/KE).
Sustanzi mhux mixtieqa: kull sustanza jew prodott, bl-eċċezzjoni ta’ aġenti patoġeniċi, li tkun fil-prodott (jew fuq il-prodott) maħsub għall-għalf tal-annimali u li tippreżenta periklu potenzjali għas-saħħa tal-annimal jew tal-bniedem jew għall-ambjent jew li tista’ taffettwa ħażin il-produzzjoni tal-bhejjem (id-Direttiva 2002/32/KE).
b) F’dan id-dokument it-termini “fejn meħtieġ”, “fejn xieraq”, “adegwat” u “suffiċjenti” jfissru rispettivament fejn meħtieġ, fejn xieraq, adegwat jew suffiċjenti biex jinkisbu l-objettivi ta’ dan il-Kodiċi (ir-Regolament 852/2004/KE u kif adattat).
2.6.2 Definizzjonijiet oħrajn
Għall-iskop ta’ dan id-dokument:

Kalibrar: it-turija li strument jew apparat partikolari jipproduċi riżultati fil-limiti speċifikati permezz ta’ paragun ma’ dawk prodotti permezz ta’ standard ta’ referenza jew standard ta’ traċċabbli fuq firxa xierqa ta’ kejl.
Verifika/kontroll: l-istat li fih ikunu qegħdin jiġu segwiti proċeduri korretti u l-kriterji jkunu qegħdin jiġu ssodisfati (Codex Alimentarius).

Tindif fuq il-post (CIP): it-tindif ta’ tagħmir assemblat fuq il-post.

Kodiċi ta’ Prattika: dokument li jidentifika l-prinċipji essenzjali tal-iġjene tal-ikel biex tiġi żgurata s-sikurezza tal-għalf għall-annimali u min-naħa l-oħra s-sikurezza ta' prodotti tal-annimali maħsubin għall-konsum mill-bniedem.  
Kontaminant: kull aġent bijoloġiku jew kimiku, materjal barrani, jew sustanzi oħrajn miżjudin mal-ikel jew mal-għalf b’mod mhux intenzjonali li jistgħu jikkompromettu s-sikurezza jew l-adegwatezza tal-ikel u/jew tal-għalf (Codex Alimentarius u kif adattat).
Kontaminazzjoni: l-introduzzjoni jew l-okkorrenza ta’ kontaminant fl-ikel/fl-għalf jew fl-ambjent tal-ikel/tal-għalf (Codex Alimentarius u kif adattat).
Miżura ta’ Kontroll: kull azzjoni u attività li tista’ tintuża biex tipprevjeni jew telimina periklu għas-sikurezza tal-għalf/tal-ikel jew tnaqqsu għal livell aċċettabbli (Codex Alimentarius u kif adattat).
Azzjoni Korrettiva: kull azzjoni biex tiġi eliminata l-kawża ta’ skoperta ta’ nuqqas ta’ konformità jew sitwazzjoni oħra mhux mixtieqa (ISO 22000:2005).
Kontaminazzjoni Inkroċjata: Kontaminazzjoni ta’ materjal jew prodott b'materjal jew prodott ieħor.
Punt ta’ Kontroll Kritiku (CCP): pass li fih jista’ jiġi applikat kontroll u li huwa essenzjali biex jipprevjeni jew jelimina periklu għas-sikurezza tal-għalf/tal-ikel jew inaqqsu għal livell aċċettabbli (Codex Alimentarius u kif adattat).
Limitu Kritiku: kriterju li jissepara l-aċċettabilità minn dak li mhuwiex aċċettabbli (Codex Alimentarius).
Sikurezza tal-Għalf: livell għoli ta’ assigurazzjoni li l-għalf jew il-materjal għall-għalf mhux se jikkawża ħsara kemm lill-annimali tar-razzett meta jitħejja jew jiġi kkunsmat skont l-użu intenzjonat, u lanqas lill-konsumatur finali. Fil-Gwida, il-kelma “sikurezza” titqies li għandha l-istess tifsira bħal “Sikurezza tal-Għalf”. 
Dijagramma sekwenzjali: rappreżentazzjoni sistematika tas-sekwenza tal-passi jew tal-operazzjonijiet użati fil-produzzjoni jew fil-manifattura ta’ ikel jew oġġett tal-ikel partikolari (Codex Alimentarius u kif adattat).
HACCP (Punti Kritiċi ta’ Kontroll għall-Analiżi tal-Periklu): sistema li tidentifika, tevalwa, u tikkontrolla perikli għas-sikurezza tal-għalf (Codex Alimentarius u kif adattat).
Analiżi tal-periklu: il-proċess tal-ġbir u l-evalwazzjoni ta’ informazzjoni dwar perikli, u l-kundizzjonijiet li jwasslu għall-preżenza tagħhom, sabiex tittieħed deċiżjoni dwar liema huma sinifikanti għas-sikurezza tal-għalf u li għaldaqstant għandhom jiġu indirizzati fil-pjan tal-HACCP (Codex Alimentarius).
Materjal li jkun dieħel: terminu ġenerali użat biex jindika materji primi mwassla fil-bidu tal-katina tal-produzzjoni. 
Prodott intermedjarju: kull materjal li ġie pproċessat mill-operatur qabel ma jinkiseb il-prodott finali.
Manifattura/produzzjoni: l-operazzjonijiet kollha li jinkludu l-wasla tal-materjali, l-ipproċessar, l-imballaġġ, l-imballaġġ mill-ġdid, it-tikkettar, it-tikkettar mill-ġdid, il-kontroll tal-kwalità, il-ħruġ, il-ħażna, u d-distribuzzjoni tal-materjali għall-għalf u l-kontrolli relatati.

PRP Operattiv

Programm dokumentat operattiv

PRP identifikat mill-analiżi tal-periklu bħala essenzjali sabiex jikkontrolla l-probabbiltà li jiġu introdotti perikli tas-sikurezza fl-għalf/fl-ikel u/jew il-kontaminazzjoni jew il-proliferazzjoni ta’ perikli tal-għalf/l-ikel fil-prodotti jew fl-ambjent tal-ipproċessar (ISO 22000:2005 u kif adattat).
Ippjanar: sabiex jiġu stabbiliti l-objettivi u l-proċessi meħtieġa biex irendu r-riżultati skont il-politiki tal-operatur dwar il-kwalità u s-sikurezza.

PRP
Programm dokumentat: kundizzjonijiet u attivitajiet bażiċi tas-sikurezza tal-għalf/ l-ikel li huma neċessarji biex jinżamm ambjent iġeniku matul il-katina tal-għalf/ l-ikel adattat għall-produzzjoni, it-trattament u l-provvista ta’ prodotti sikuri finali u għalf/ ikel sigur għall-annimali u wara l-konsum mill-bniedem. Jistgħu jintużaw termini alternattivi għall-PRPs. Pereżempju, it-termini Prattika ta’ Manifattura Tajba (GMP), Prattika Agrikola Tajba (GAP) u Prattika ta' Iġjene Tajba (GHP). (ISO 22000:2005 u kif adattat).
Proċedura: mod speċifiku ta’ kif titwettaq attività jew proċess (ISO 9000:2005).
Kwalità: kemm il-karatteristiċi inerenti jissodisfaw ir-rekwiżiti mitluba (ISO 9000:2005). 
Materja prima: kull materjal li jidħol fil-proċess tal-manifattura tal-materjal għall-għalf.
Rekord: dokument li juri r-riżultati li nkisbu jew li jagħti evidenza tal-attivatjiet imwettqa (ISO 9000:2005).
Rekwiżit: ħtieġa jew aspettattiva li hija ddikjarata, implikata b’mod ġenerali jew obbligatorja (ISO 9000:2005). 
Ipproċessar mill-ġdid: azzjoni fuq prodott li mhuwiex konformi sabiex dan isir konformi mar-rekwiżiti (ISO 9000:2005).
Sikurezza: ara sikurezza tal-għalf.
Tul ta’ ħajja: perjodu ta’ żmien definit li fih prodott ikun konformi bis-sħiħ mal-ispeċifikazzjoni tiegħu jekk maħżun kif xieraq.
Iffirma / Firma: konferma ta’ persuna awtorizzata bil-miktub jew b’mezz elettroniku b’aċċess ikkontrollat.
Speċifikazzjoni: dokument li jiddikjara r-rekwiżit (ISO 9000:2005).
Validazzjoni: il-ksib ta’ evidenza li l-miżuri ta’ kontroll huma effettivi (ISO 22000:2005).
Verifika: konferma, permezz tal-għoti ta’ evidenza oġġettiva li r-rekwiżiti speċifikati ġew sodisfatti (ISO 22000:2005).
Dokumenti bil-miktub: dokumenti stampati fuq il-karta. Dawn jistgħu jiġu ssostitwiti b’sistemi ta’ pproċessar ta’ dejta elettroniċi jew fotografiċi, jew b’mod ieħor sakemm id-dejta tinħażen kif xieraq matul il-perjodu antiċipat ta’ ħażna (arkivju) u tkun disponibbli f’forma li tista’ tinqara fi kwalunkwe ħin.

REKWIŻITI GĦAS-SISTEMA TA’ ĠESTJONI TAS-SIKUREZZA TAL-GĦALF
Kull sistema ta’ ġestjoni tas-sikurezza tal-għalf applikata mill-operatur għandha tkun ibbażata fuq l-erba’ pilastri li ġejjin: 

1) Komunikazzjoni interattiva fl-organizzazzjoni u dik upstream u downstream fil-katina tal-ikel
2) Sistema ta' ġestjoni bbażata fuq approċċ ta’ proċess u attenzjoni fuq il-klijent.
3) Programm dokumentat biex jgħin biex tiġi kkontrollata l-probabbiltà li jiddaħħlu sustanzi perikolużi fil-prodotti tal-għalf mill-ambjent tax-xogħol, mill-proċess tal-produzzjoni tal-għalf, minn materjali li jiddaħħlu jew li jkunu deħlin fih, mill-iġjene tal-ħaddiema, u mill-kontaminazzjoni inkroċjata bejn il-prodotti. L-applikazzjoni ta’ dawk il-prattiki ta’ manifattura tajba tinkludi r-rekwiżiti tal-iġjene fl-għalf stabbiliti fir-Regolament tal-UE (183/2005/KE) u fit-testi relatati. Il-programm dokumentat ikun stabbilit, implimentat u aġġornat regolarment skont l-aqwa prassi tal-iġjene.
4) Sistema tal-HACCP (Punti Kritiċi ta’ Kontroll għall-Analiżi tal-Periklu) imwaqqfa, implimentata, dokumentata u miżmuma b’mod effettiv. Is-sistema tal-HACCP fil-produzzjoni ta’ materjali għall-għalf għandha tqis is-seba’ prinċipji stabbiliti fil-Codex Alimentarius. Il-valutazzjoni tal-periklu hija utli biex tidentifika l-perikli rilevanti kollha, fejn uħud minnhom jistgħu jiġu mmaniġġjati permezz ta’ Programm dokumentat (PRP/ OPRPs) u oħrajn ikunu taħt il-kontroll ta’ CCPs speċifiċi kif stabbilit fis-sistema tal-HACCP.
L-HACCP u l-Programm dokumentat jinteraġixxu b’mod dinamiku. 
Il-pilastri msemmija hawn fuq jistgħu jinġabru f’sistema ta’ ġestjoni waħda, kif meħtieġ minn ISO 22000:2005. 

 SISTEMA AMMINISTRATTIVA
4.1 Responsabbiltà tal-amministrazzjoni
4.1.1 Impenn amministrattiv, responsabbiltà u politika
Il-maniġment (mill-ogħla maniġment sa dak ta’ taħt) għandu jimpenja ruħu biex jimplimenta l-Gwida sabiex jgħin biex jiżgura s-sikurezza tal-għalf tal-prodotti.

Il-maniġment għandu jiżgura li r-responsabbiltajiet u l-awtoritajiet ikunu definiti, dokumentati u kkomunikati fi ħdan l-organizzazzjoni.

Il-maniġment għandu:

a)
Jistabbilixxi politika dwar is-sikurezza tal-għalf, jiżgura li l-objettivi huma stabbiliti u jikkomunika l-politika lill-organizzazzjoni kollha.
b) 
Jiżgura li dawn l-objettivi u l-politiki jkunu konformi ma’ din il-Gwida u r-rekwiżiti regolatorji.
c) 
Jiddefinixxi u jiddokumenta l-ambitu tas-sistema tal-HACCP, billi jidentifika l-kategoriji tal-prodotti, is-siti ta' produzzjoni/il-linji tal-proċess u l-attivitajiet li jitwettqu barra mill-organizzazzjoni u li huma koperti mis-sistema. 

d) Jidentifika l-attivitajiet rilevanti l-oħrajn kollha fil-post li jistgħu jikkawżaw riskju għall-produzzjoni tal-materjal għall-għalf
e) Jiżgura li ġestjoni tal-kriżijiet tkun fis-seħħ b’responsabbiltajiet definiti.
Il-persunal maħtur mill-maniġment għandu jkollu responsabbiltà definita u awtorità biex:

a) 
Jidentifika u jirreġistra kwalunkwe problema fir-rigward tas-sikurezza tal-prodott u s-sistema tal-HACCP tal-operatur.
b)
Jagħti bidu għal miżuri ta’ rimedju u jikkontrolla problemi bħal dawn.
c) 
Jagħti bidu għal azzjoni biex jipprevjeni li jseħħ nuqqas ta’ konformità relatat mas-sikurezza tal-prodotti. 

4.1.2 Mexxej tat-tim tal-HACCP: responsabbiltà, awtorità u komunikazzjoni
Il-maniġment għandu jaħtar mexxej tat-tim tal-HACCP li, irrispettivament mir-responsabbiltajiet l-oħrajn, jorganizza l-ħidma tat-tim tal-HACCP u jkollu r-responsabbiltà u l-awtorità biex: 

a) Jiżgura li s-sistema amministrattiva tkun stabbilita, implimentata, miżmuma u aġġornata skont din il-Gwida.

b) 
Jirrapporta direttament lill-maniġment tal-organizzazzjoni dwar l-effettività u l-adegwatezza tas-sistema amministrattiva.
c) 
Jagħmel arranġamenti għal taħriġ u edukazzjoni rilevanti għal membri tat-tim tal-HACCP. 
Il-mexxej tat-tim tal-HACCP għandu jkun rappreżentant tal-maniġment jew għandu jkollu aċċess dirett għall-maniġment.

Il-maniġment għandu jipprovdi riżorsi adegwati għat-twaqqif, l-implimentazzjoni, il-manutenzjoni, l-aġġornar u l-kontroll tas-sistema ta’ ġestjoni tas-sikurezza tal-għalf. Għandha titwaqqaf komunikazzjoni xierqa biex tinforma lit-tim tal-HACCP (il-mexxej) dwar bidliet sinifikanti fil-prodotti jew fil-proċessi. 

4.1.3 Reviżjoni tal-ġestjoni
Il-maniġment għandu jiddokumenta miżuri ta’ verifika meħudin biex jiġi żgurat li s-sistema ta’ ġestjoni tas-sikurezza tal-għalf tkun qed taħdem b’mod effettiv. Dawn jinkludu l-ippjanar, l-implimentazzjoni u l-monitoraġġ ta’ proċessi li juru l-konformità tal-prodott. Il-proċessi ta’ monitoraġġ jinkludu l-ġbir ta’ kejl, l-analiżi tad-dejta u, jekk rilevanti, miżuri biex tittejjeb l-effettività tas-sistema.
Proċedura dokumentata tiddefinixxi l-istruttura(i) biex jiġu identifikati u ġestiti miżuri korrettivi, inklużi:

a) Analiżi tal-kawża tan-nuqqas ta’ konformità. 
b) Definizzjoni tal-miżura korrettiva.

c) Traċċar tat-twettiq tal-miżura.

d) Verifika tal-effettività tal-miżura, fejn xieraq.

Il-passi kollha t’hawn fuq iridu jkunu jistgħu jintwerew, pereżempju permezz ta’ rekords jew minuti ta’ laqgħat.

Kull sena, il-maniġment għandu jirrevedi l-implimentazzjoni, l-effettività u l-validità tas-sistema ta’ ġestjoni tas-sikurezza tal-għalf billi jevalwa:

a) Azzjonijiet b’riżultat ta’ reviżjonijiet amministrattivi preċedenti.

b) Riżultati ta’ verifiki interni u esterni.

c) Riżultati tal-verifika tal-HACCP.

d) Ilmenti u rispons ieħor tal-klijenti.

e) Implimentazzjoni ta’ miżuri korrettivi u ta’ prevenzjoni ewlenin.

f) Bidliet li jista’ jkollhom impatt fuq il-validità tas-sistema ta’ ġestjoni tas-sikurezza tal-għalf.

Ir-riżultat tar-reviżjoni għandu jindirizza:

a) Konklużjonijiet dwar l-implimentazzjoni, l-effettività u l-validità tas-sistema ta’ ġestjoni tas-sikurezza tal-għalf.

b) Azzjonijiet u objettivi biex tittejjeb is-sistema ta’ ġestjoni tas-sikurezza tal-għalf.

Ir-rapport tar-reviżjoni jrid ikun disponibbli minnufih.

4.2 Ġestjoni tar-Riżorsi
4.2.1. Provvediment ta’ riżorsi
Il-maniġment jidentifika u jipprovdi r-riżorsi meħtieġa sabiex il-manifattura, l-ipproċessar u l-ħażna tal-prodotti jseħħu b'mod effiċjenti u sigur. 
Negozji ta’ materjali għall-għalf irid ikollhom biżżejjed persunal bil-ħiliet u l-kwalifiki meħtieġa għall-manifattura tal-prodotti kkonċernati. 
Il-maniġment għandu jipprovdi biżżejjed infrastruttura, faċilitajiet tal-ambjent tax-xogħol, żoni tal-produzzjoni u tagħmir imfassla b’mod xieraq. 

4.2.2 Riżorsi umani
4.2.2.1 Tabella tal-organizzazzjoni
Il-maniġment għandu jistabbilixxi tabella tal-organizzazzjoni. Ir-responsabbiltajiet dwar is-sikurezza tal-għalf għandhom jiġu ddokumentati, u għandhom jinżammu aġġornati.
4.2.2.2 Kompetenza, għarfien u edukazzjoni
Il-membri kollha tal-persunal li jwettqu attivitajiet li jaffettwaw is-sikurezza tal-għalf għandhom ikunu kompetenti u għandu jkollhom l-edukazzjoni, it-taħriġ, il-ħiliet u l-esperjenza xierqa skont id-deskrizzjoni tal-impjieg. Il-programmi tat-taħriġ għandhom jiġu riveduti u aġġornati b’mod regolari, fejn meħtieġ.
Il-maniġment għandu:

a) Fid-deskrizzjoni tal-impjieg, jidentifika u jiddefinixxi b’mod ċar il-ħiliet u l-kompetenzi meħtieġa għall-persunal li jwettaq attivitajiet li għandhom impatt fuq is-sikurezza tal-għalf.

b) Jipprovdi l-edukazzjoni u/jew it-taħriġ meħtieġ skont id-deskrizzjoni tal-impjieg biex jiżgura u jmantni t-twettiq ta’ dawn il-ħiliet meħtieġa.

c) Jiżgura li l-persunal responsabbli għall-monitoraġġ tal-proċessi tas-sikurezza tal-għalf ikun imħarreġ f’tekniki xierqa ta’ monitoraġġ u fl-azzjonijiet meħtieġa meħuda meta jintilef il-kontroll tal-proċessi.

d) Jevalwa l-effettività tal-attivitajiet imsemmija hawn fuq. 
e) Jiżgura li l-membri tal-persunal ikunu konxji mir-rilevanza u mill-importanza tal-attivitajiet individwali tagħhom meta jikkontribwixxu għas-sikurezza tal-għalf.

f) Jiżgura li l-persunal ikun konxju min-neċessità ta’ komunikazzjoni effettiva.

g) Iżomm rekords xierqa tal-edukazzjoni, tat-taħriġ, tal-ħiliet u tal-esperjenza tal-persunal kollu li għandu impatt fuq is-sikurezza tal-għalf.

4.2.2.3 Iġjene tal-persunal
Il-maniġment għandu jkollu programm dokumentat ta’ iġjene tal-persunal fis-seħħ fuq il-bażi ta’ valutazzjoni tar-riskju; dawn ir-rekwiżiti għandhom japplikaw ukoll għall-viżitaturi u l-kuntratturi.
Il-maniġment għandu:

a) Jiżgura li l-faċilitajiet tal-iġjene tal-persunal ikunu f'post konvenjenti, senjalati tajjeb, u miżmuma kif suppost. 
b) Jipprovdi ħwejjeġ tax-xogħol bħal ħwejjeġ protettivi u żraben tas-sikurezza fejn meħtieġ, u jżommhom f’kundizzjonijiet ta’ iġjene tajba. 
c) Jistabbilixxi regoli ċari rigward il-projbizzjoni ta’ tipjip u ta’ kkonsmar ta’ ikel/xorb fuq is-sit. Jekk meħtieġ, għandu jipprovdi faċilitajiet separati għal dan.

d) Għandu jkun hemm proċeduri bil-miktub biex jittieħdu azzjonijiet f’każ ta’ kundizzjoni medika li tista’ tipperikola s-sikurezza tal-materjal għall-għalf jew is-suspett ta’ dan. 

e) Jiżgura li l-viżitaturi u l-kuntratturi josservaw ir-rekwiżiti dwar l-iġjene meta jżuru s-sit/jaħdmu fuq is-sit.
4.2.3 Infrastruttura u ambjent tax-xogħol
Il-maniġment għandu jipprovdi r-riżorsi għat-twaqqif u l-manutenzjoni tal-infrastruttura meħtieġa biex tinkiseb konformità mar-rekwiżiti tas-sistema amministrattiva.

4.2.3.1 Rekwiżiti bażiċi
Il-maniġment għandu jipprovdi ambjent tax-xogħol b’konformità mar-Regolamenti lokali, Nazzjonali u Ewropej u r-rekwiżiti f’din il-Gwida biex jikseb il-konformità tal-prodott.
4.2.3.2. Rekwiżiti għall-faċilitajiet, żoni ta' produzzjoni u tagħmir 
Il-maniġment għandu jipprovdi faċilitajiet u tagħmir imqassma, iddisinjati u mibnija b’mod xieraq u ta’ daqs xieraq, ta’ tipi li jgħinu biex tiġi evitata l-kontaminazzjoni, il-kontaminazzjoni inkroċjata u, b’mod ġenerali, kull effett negattiv fuq is-sikurezza tal-għalf.

Il-maniġment għandu jiżgura dawn li ġejjin:

a) L-Estern
L-ambjent tal-fabbrika għandu jinżamm ordnat u nadif. Għandu jkun hemm sistema biex tiġi evitata kontaminazzjoni mill-annimali. L-aċċess fuq is-sit jiġi kkontrollat sabiex jiġi evitat id-dħul mhux awtorizzat fiż-żoni ta’ produzzjoni, ta’ ħażna u tat-tbaħħir.

Il-maniġment għandu jqis sa liema punt l-ambjent tal-fabbrika u l-attivitajiet fil-qrib jista’ jkollhom effett negattiv fuq is-sikurezza tal-materjal għall-għalf. Għandhom jittieħdu u jiġu ddokumentati miżuri biex jipproteġu kontra sorsi possibbli ta’ kontaminazzjoni.
b)  Bini
Il-maniġment għandu jipprovdi bini fi stat tajjeb, li jaqdi l-iskop tiegħu u li jippermetti li ssir spezzjoni.

c)  Artijiet, ħitan, tagħmir mas-soqfa u soqfa
L-artijiet, il-ħitan, it-tagħmir mas-soqfa u s-soqfa nfushom għandhom ikunu ddisinjati, mibnija u rfinuti biex:

1. Jissodisfaw ir-rekwiżiti tal-produzzjoni

2. Jevitaw ir-riskju ta’ kontaminazzjoni

3. Jimpedixxu l-akkumulazzjoni ta’ ħmieġ

4. Inaqqsu l-kondensazzjoni

5. Jevitaw it-tkabbir ta’ mikro-organiżmi mhux mixtieqa

6. Jevitaw li jitwaqqa’ frak

7. Jiffaċilitaw it-tindif
d) Faċilitajiet tad-drenaġġ
Il-faċilitajiet tad-drenaġġ għandhom ikunu adegwati għall-iskop intenzjonat tagħhom; għandhom jitfasslu u jinbnew b’tali mod li jiġi evitat ir-riskju ta’ kontaminazzjoni. 

e) Bibien u twieqi
Bibien, twieqi u fetħiet oħrajn jinbnew b'mod li jevitaw li jidħlu annimali ta’ ħsara, l-umdità u oġġetti minn barra. Jekk it-twieqi jistgħu jinfetħu, għandhom jiġu installati xbieki biex ma jidħlux annimali ta’ ħsara. Il-bibien u t-twieqi għandhom ikunu ddisinjati biex jiffaċilitaw it-tindif. Il-bibien għandhom jinżammu magħluqin. 

f)  Dawl 

Fil-faċilitajiet u fiż-żoni ta’ produzzjoni għandu jiġi pprovdut biżżejjed dawl biex il-persunal ikun jista' jopera b’mod iġjeniku u jwettaq ir-responsabilitajiet ta’ sikurezza tal-għalf tiegħu. Fejn ikun hemm riskju ta’ kontaminazzjoni minn ksur, it-Tagħmir tad-Dawl għandu jkun tat-tip li ma jinkisirx. 
g) Ventilazzjoni u aspirazzjoni
Għandhom jiġu pprovduti ventilazzjoni u aspirazzjoni ta’ kapaċità suffiċjenti biex il-kmamar ikunu ħielsa mill-fwar, mill-kondensazzjoni u mit-trab eċċessiv.

4.2.3.3 Tagħmir 

Il-maniġment għandu jipprovdi tagħmir tal-manifatturar, li jkun iddisinjat, mibni u miżmum tajjeb biex ikun adattat għall-manifattura ta’ materjali għall-għalf siguri. It-tagħmir għandu jintuża u jinħażen biex jimminimizza r-riskji tas-sikurezza tal-għalf.
Fejn applikabbli, it-tagħmir għandu jitqiegħed lil hinn mill-ħitan, biex jippermetti aċċess faċli għat-tindif u għall-prevenzjoni ta’ infestazzjonijiet ta’ annimali ta’ ħsara.

4.2.4 Kontroll ta’ apparat ta’ monitoraġġ u kejl 
Il-maniġment għandu jiżgura li l-monitoraġġ u l-kejl jistgħu jitwettqu b’mod konsistenti ma’ proċeduri ddokumentati. Sabiex jiġu żgurati riżultati validi, fejn meħtieġ, it-tagħmir tal-kejl irid:

a) Ikun ikkalibrat jew ivverifikat f'intervalli speċifikati jew qabel l-użu, imqabbel ma’ standards tal-kejl traċċabbli għal standards ta’ kejl internazzjonali jew nazzjonali. Fejn ma jeżisti ebda standard, il-bażi għall-kalibrar jew għall-verifika għandha tiġi rreġistrata.
b) Ikun aġġustat jew aġġustat mill-ġdid kif meħtieġ.

c) Ikun identifikat sabiex ikun jista’ jiġi ddeterminat l-istat tal-kalibrar.

d) Fejn possibbli, ikun salvagwardjat minn aġġustamenti li jivvalidaw ir-riżultat tal-kejl.

e) Jitħares mid-dannu u d-deterjorament matul l-immaniġġjar, il-manutenzjoni u l-ħażna.

Barra dan, il-maniġment għandu jevalwa u jirreġistra l-validità tar-riżultati tal-kejl preċedenti meta t-tagħmir jinstab li ma kienx konformi mar-rekwiżiti. Il-maniġment għandu jieħu l-azzjoni xierqa. Għandhom jinżammu rekords tar-riżultati tal-kalibrar u l-verifika.

4.2.5 Manutenzjoni
L-attivitajiet ta’ manutenzjoni ma jistax ikollhom impatt negattiv fuq is-sikurezza tal-għalf.

L-operatur għandu jipprovdi manutenzjoni ppjanata fil-fabbrika. Għandu jkun hemm fis-seħħ programm ta’ manutenzjoni tal-impjant. Għandu jinżamm reġistru tax-xogħol li jkun sar.
Jekk jintużaw xi lubrifikanti, dawn għandhom ikunu adatti għall-ikel.

Wara l-attivitajiet ta’ manutenzjoni u qabel ma tibda l-produzzjoni, għandu jkun hemm fis-seħħ proċedura biex biha tiġi żgurata prattika tajba ta’ igjene.

4.2.6 Tindif, diżinfettar u sanità
Il-maniġment għandu jinstalla u jiddokumenta programm ta’ tindif. Għandha tintwera l-effettività tal-programm. 
Irid jiżgura li ż-żoni interni u esterni kollha, il-binjiet, il-faċilitajiet u t-tagħmir jinżammu nodfa u fi stat tajjeb biex jaħdmu kif intenzjonat u biex jipprevjenu l-kontaminazzjoni. 
It-tagħmir għandu jkun imfassal biex jiffaċilita t-tindif manwali jew it-tindif fuq il-post (tindif CIP). 
Il-kontenituri u t-tagħmir li jintuża għat-trasport, il-ħażna, il-ġarr, l-immaniġġjar u l-użin tal-materjali għall-għalf għandhom jinżammu ndaf. 
Għandha tiġi implimentata skeda li turi l-metodu, l-aġenti użati u l-frekwenza tat-tindif, inklużi r-responsabbiltajiet għall-kompiti. Il-metodi tat-tindif għandhom jiġu adattati skont in-natura tas-sustanzi li jkunu se jitneħħew. Persuna kkwalifikata se tivverifika l-implimentazzjoni korretta tal-iskeda tat-tindif. Meta jkun xieraq se jiġi kkunsidrat id-diżinfettar kimiku.
L-aġenti tat-tindif u l-aġenti tad-diżinfettar li jintużaw għandhom jiġu adattati għall-iskop tagħhom, ikunu awtorizzati, kompatibbli mal-ikel u awtorizzati fil-pajjiż tal-użu. L-aġenti għandhom jintużaw u jinħażnu skont l-istruzzjoni(jiet) tal-manifattur, għandhom ikunu ttikkettjati tajjeb, u għandhom ikunu applikati kif xieraq biex tiġi evitata l-kontaminazzjoni tal-prodotti. 

L-għodod tat-tindif għandhom ikunu adatti għall-iskop tagħhom, issirilhom il-manutenzjoni u jinħażnu kif suppost, sabiex jiġi evitat ir-riskju ta’ kontaminazzjoni.

4.2.7 Kontroll tal-annimali ta’ ħsara
Il-maniġment għandu jipprovdi pjan bil-miktub għall-kontroll tal-annimali ta’ ħsara, inkluża deskrizzjoni ta' spezzjonijiet perjodiċi. Għandha tintwera u tiġi ddokumentata l-effettività tal-pjan. 
Għandha tiġi implimentata skeda biż-żoni, il-faċilitajiet u t-tagħmir li jridu jiġu spezzjonati, inkluża l-frekwenza, kif ukoll id-dettalji dwar il-pestiċidi, l-aġenti tal-fumigazzjoni jew tan-nases użati, kif ukoll ir-responsabbiltajiet għall-kompiti. 

Il-prodotti tal-kontroll tal-annimali tal-ħsara għandhom ikunu xierqa u għandhom jikkonformaw mar-regolamenti lokali għall-iskop ikkonċernat, għandhom jintużaw u jinħażnu skont l-istruzzjonijiet tal-manifattur, għandhom ikunu mmarkati tajjeb u għandhom jinħażnu separatament mill-materjali li jkunu deħlin u l-prodotti lesti u applikati kif xieraq biex tiġi evitata l-kontaminazzjoni tal-materjali li jkunu deħlin u l-materjali għall-għalf. 
Il-pożizzjonijiet tan-nases u tal-istazzjonijiet tal-lixka għandhom ikunu mmarkati fuq mappa. 
Il-pjan tal-HACCP iqis ir-riskju ta’ kontaminazzjoni minħabba infestazzjonijiet jew l-użu ta’ pestiċidi. 
It-tinwir u t-trab għandhom jiġu kkontrollati għall-prevenzjoni ta’ infestazzjonijiet ta’ annimali ta’ ħsara. 
Meta jkun hemm potenzjal ta' kontaminazzjoni minn annimali ta’ ħsara, it-twieqi li jinfetħu ’il barra, u l-ventijiet tal-bejt jew fannijiet, fejn preżenti, għandu jkollhom skrin tal-insetti. Bibien li jinfetħu ’il barra għandhom jingħalqu jew ikollhom skrin meta ma jintużawx. 

Ir-riżultati tal-kontroll ta’ annimali ta’ ħsara għandhom jagħmlu parti mir-reviżjoni amministrattiva ta’ kull sena. 

4.2.8 Kontroll tal-iskart 

L-operatur għandu jikkontrolla l-iskart u l-materjali li fihom livelli perikolużi ta’ kontaminanti jew perikli oħrajn. Dawn għandhom jintremew b’mod xieraq għall-prevenzjoni ta’ kontaminazzjoni tal-materjali għall-għalf.
Fejn meħtieġ, għall-prevenzjoni ta’ tali perikli: 

a) Armi b’mod li tiġi evitata l-kontaminazzjoni.
b) Aħżen l-iskart f’kontenituri magħluqin jew mgħottijin f’żoni definiti għall-akkumulazzjoni tal-iskart.
d) Il-kontenituri tal-iskart għandhom jiġu mmarkati b’mod ċar.
e) L-iskart għandu jintrema skont ir-Regolamenti lokali u b’mod li jiżgura li t-tagħmir u s-sikurezza tal-materjali għall-għalf ma jkunux affettwati. 

4.2.9 Provvista ta’ ilma, fwar u arja
Ilma, fwar u arja użati u użati mill-ġdid fil-manifattura tal-materjali tal-għalf għandhom ikunu ta’ kwalità xierqa fl-istadji kollha. Il-maniġment għandu jkun ċert li l-ilma, il-fwar jew l-arja li jintużaw fil-produzzjoni tal-materjali għall-għalf ikunu siguri għall-annimali.

Il-maniġment għandu jinkludi l-ilma, is-sustanzi kimiċi tal-bojlers, il-fwar u l-arja fil-valutazzjoni tar-riskju.
4.3 Regoli tal-operat
4.3.1 Ġenerali
Il-maniġment għandu jimplimenta l-attivitajiet kollha tal-manifattura skont din il-Gwida. 
4.3.2 Rekwiżiti għall-materjali li jkunu deħlin
Il-maniġment għandu jagħmel enfasi speċjali sabiex jiġi żgurat li l-materjali li jkunu deħlin ikunu konformi mal-leġiżlazzjoni tal-UE, Nazzjonali u r-rekwiżiti msemmija f’din il-Gwida.
Għandu jkun fis-seħħ programm ta’ kontroll tad-dħul dokumentat fuq ix-xiri u l-approvazzjoni tal-materjal li jkun dieħel.

Fl-ambitu tal-EFISC, materjali li jkunu deħlin jinxtraw għall-manifattura ta’ materjali tal-ikel jew tal-għalf.
Il-programm ta’ kontroll tad-dħul dokumentat għandu jkun fih l-elementi li ġejjin:

1) Speċifikazzjoni tal-prodott għandha tiddeskrivi l-materjal li jkun dieħel li għandu jinxtara (Ara §6.4).

2) Għandha ssir valutazzjoni tar-riskju (Ara kapitolu 6 u d-dokument rilevanti għas-settur).

3) Ir-rekwiżiti għall-monitoraġġ analitiku (kampjunar, frekwenza, spezzjoni) għandhom jiġu definiti (Ara kapitolu 6, §4.4.3, rekwiżiti minimi tad-dokument tas-settur).

4) Għandhom jitwettqu teħid ta’ kampjuni u analiżi (Ara §4.4.3).

5) Għandu jsir u jiġi ddokumentat kontroll tal-konformità.

6) Meta jkunu meħtieġa azzjonijiet korrettivi, ibbażati fuq ir-riżultat tas-sejbiet (Ara §4.4.4).

7) Għandhom jinżammu rekords ta’ kwalunkwe riżultati rilevanti analitiċi u ta’ monitoraġġ u azzjonijiet neċessarji li jirriżultaw minn dik l-evalwazzjoni.

8) L-eżitu tal-monitoraġġ għandu jintuża għar-reviżjoni tal-valutazzjoni tar-riskju.

4.3.2.1 Ipproċessar ta’ għajnuniet u addittivi għall-produzzjoni ta’ materjali għall-għalf
Il-materjal li jkun dieħel jinxtara għall-manifattura ta’ materjali għall-għalf ipproċessati (għajnuniet għall-ipproċessar, addittivi).

Il-materjal li jkun dieħel jista’ joriġina minn:

a. Sors assigurat (Sitwazzjoni preferibbli) 

Il-prodott għandu preferibbilment ikun inxtara minn sors assigurat f’konformità ma’ waħda mill-Gwidi Ewropej rilevanti.
Il-manifattur għandu jwettaq il-programm ta’ kontroll tad-dħul (Ara §4.3.2).

b. Sors mhux assigurat
Il-materjali li jkunu deħlin jinxtraw minn sors mhux assigurat. Il-manifattur isir il-bidu tal-katina tal-għalf u l-proċedura ta’ salvagwardja issir prerekwiżit (Ara §4.3.2.2). 

4.3.2.2 Protokoll ta' salvagwardja (għajnuniet għall-ipproċessar, addittivi minn sors mhux assigurat).

Meta jixtri materjali minn sors mhux assigurat, il-manifattur għandu:

a) Jipprepara fajl tal-każ għal kull xirja. Il-fajl tal-każ għandu jkun fih dan li ġej:

· Il-kuntratt mal-fornitur. Il-kuntratt se jinkludi r-rekwiżiti għall-materjal li jkun dieħel, il-ħażna u t-trasport (§4.3.9 u §4.3.10).

· Ir-rekwiżiti u r-riżultat tal-programm ta’ kontroll tad-dħul deskritti taħt §4.3.2.
· Ir-riżultati tal-verifiki magħmula, jekk applikabbli, ibbażati fuq valutazzjoni tar-riskju.
Il-fajl tal-każ għandu jitlesta qabel issir l-ewwel konsenja.

b) Jikkontrolla l-prodott li jkun dieħel skont il-pjan ta’ kontroll tad-dħul u jagħmel testijiet ta’ rilaxx tal-kampjuni (Ara §4.3.2, §4.4.3).

c) Jintegra l-fornitur fl-evalwazzjoni tal-fornitur.


4.3.3 Maniġġjar ta’ materjali li jkunu deħlin
Il-maniġment għandu jiżgura li kull lott li jidħol fis-sit ikun irreġistrat b’mod uniku permezz ta’ numru tal-lott, l-isem sħiħ tal-prodott, id-data tal-wasla u l-kwantità irċevuta. Għandha ssir l-ewwel verifika viżwali u fiżika tal-materja prima. Kull ħsara għandha tiġi rrappurtata lill-unità responsabbli xierqa, pereżempju lill-unità tal-kontroll tal-kwalità. 
Għal materjal li jkun dieħel irid ikun hemm fis-seħħ proċedura tal-wasla u tal-ħażna. Jekk is-silos jiġu żvujtati, dan għandu jiġi rreġistrat. 
Materjali li jkunu deħlin għandhom jiġu ċċekkjati skont il-kriterji tas-sikurezza tal-għalf (Ara §4.3.2)

Kampjuni ta’ dawn il-materjali għandhom jinżammu fi kwantità suffiċjenti permezz ta’ proċedura stabbilita minn qabel mill-manifattur u għandhom jinżammu sabiex tiġi żgurata t-traċċabilità. Il-kampjuni għandhom jiġu ssiġillati u ttikkettati għal identifikazzjoni faċli; iridu jinħażnu f’kundizzjonijiet li jipprevjenu kull bidla anormali fil-kompożizzjoni tal-kampjun jew kwalunkwe deterjorazzjoni. Iridu jinżammu għal perjodu xieraq għall-użu li għalih il-materjali għall-għalf jitqiegħed fis-suq (Ara § 4.4.3).

4.3.4 Miżuri għall-prevenzjoni ta’ kontaminazzjoni inkroċjata
L-operatur għandu jkollu programm għall-prevenzjoni, il-kontroll u s-sejba ta’ kontaminazzjoni. Dan jinkludi miżuri sabiex tiġi evitata l-kontaminazzjoni fiżika, kimika u mikrobijoloġika. 
4.3.5 Miżuri għall-prevenzjoni tal-kontaminazzjoni
L-operatur għandu jkollu program fis-seħħ biex jippreveni, jikkontrolla u jiskopri kontaminazzjoni. Dan għandu jinkludi miżuri sabiex jipprevjenu kontaminazzjoni fiżika, kimika u mikrobijoloġika. L-ambjent tal-fabbrika, il-faċilitajiet u t-tagħmir huma mibnija, miżmuma u mħaddma b’tali mod li jimminimizzaw il-possibbiltà ta’ kontaminazzjoni.

4.3.6 Għajnuniet għall-Ipproċessar u l-Addittivi Teknoloġiċi
L-operatur għandu jiżgura li l-użu ta’ għajnuniet għall-ipproċessar jew l-addittivi (teknoloġiċi) ma jaffettwawx b’mod negattiv is-sikurezza tal-għalf u li dawn ikunu jikkonformaw mar-rekwiżiti fir-Reg. (KE) 68/2013 Katalgu tal-materjali tal-għalf u r-Reg. (KE) 1831/2003 dwar l-addittivi fl-għalf.
4.3.7 Ipproċessar mill-ġdid 
Il-maniġment għandu jieħu ħsieb ipproċessar mill-ġdid b’mod li jiġi żgurat li titħares is-sikurezza, it-traċċabilità u l-konformità regolatorja tal-materjal għall-għalf. 
L-approvazzjoni u l-użu ta’ xogħlijiet mill-ġdid (pereżempju minn prodotti sekondarji, prodotti miġjuba lura mill-klijenti jew tixrid) għandhom jitqiesu fi ħdan is-sistema tal-HACCP. Xogħlijiet mill-ġdid potenzjali li mhumiex approvati għall-użu intenzjonat għandhom jiġu ġestiti skont il-prodott b’nuqqas ta' konformità u jekk dawn isiru materjal għall-iskart, għandhom jiġu trattati skont il-proċeduri tar-rimi tal-iskart (Ara §4.2.8), sakemm ma jiġux diretti għal applikazzjoni industrijali. 
4.3.8 Produzzjoni ta’ materjali għall-għalf
Il-maniġment għandu jiżgura d-disponibbiltà ta’ struzzjonijiet tax-xogħol: 

a. L-istadji differenti ta’ produzzjoni għandhom jitwettqu skont proċeduri miktuba mmirati biex jiddefinixxu, jikkontrollaw u jimmonitorjaw il-punti kritiċi fil-proċess tal-manifattura. 
b. Dawn jinkludu proċeduri li jindirizzaw ir-riskju ta’ riport. 

Il-maniġment għandu jippjana u jmexxi bil-produzzjoni u s-servizzi f’kundizzjonijiet ikkontrollati. Iż-żoni ta’ produzzjoni għandhom ikunu kkontrollati sabiex l-aċċess għal persunal mhux awtorizzat ikun jista’ jiġi evitat. 

4.3.9 Materjali għall-għalf lesti
Il-maniġment għandu jagħti, kif applikabbli, informazzjoni li tiddeskrivi dan li ġej:

a. Kull prodott għandu jkollu speċifikazzjoni miktuba. (Ara §6.4) 

b. Kull prodott għandu jkollu isem jew kodiċi uniku. 
c. Kull lott għandu jkun ittikkettat b’identifikatur uniku (li jista’ jkun taħlita ta’ kodiċijiet) sabiex sussegwentement ikun jista’ jiġi identifikat u ttraċċat. It-tikkettar għandu jsir skont il-leġiżlazzjoni rilevanti tal-UE dwar l-għalf.

d. Il-prodott lest għandu jkun spezzjonat qabel jintbagħat, skont il-proċeduri miktubin, sabiex jiġi żgurat li jissodisfa l-ispeċifikazzjoni. Għandu jittieħed kampjun għaż-żamma ta’ daqs adegwat ta’ kull lott u dan għandu jinżamm għal perjodu xieraq għall-użu li għalih il-materjal għall-għalf jitqiegħed fis-suq b’perjodu ta’ żmien minimu ta’ tliet xhur. 
Il-kampjuni għandhom jiġu ssiġillati u ttikkettjati, għandhom jinħażnu b’mod li jipprevjeni kull bidla anormali. 

Jekk il-materjali għall-għalf ma jkunux konformi u għaldaqstant ma jitqegħdux fis-suq għal kwalunkwe raġuni relatata mas-sikurezza tal-prodott, ir-rimi tagħhom, id-destinazzjoni, jew ir-ritorn tagħhom lill-fornitur tal-materjal għall-għalf għandhom jiġu rreġistrati. 


4.3.10 Ħażna 

Il-maniġment għandu jikkontrolla l-attivitajiet kollha tal-ħażna tal-materjali li jkunu deħlin, tal-għajnuniet għall-ipproċessar, tal-materjali għall-iskart, tal-materjali li ma jkunux konformi u tal-materjali għall-għalf sabiex l-identifikazzjoni tkun faċli, il-prodotti jkunu jistgħu jiġu kkontrollati, id-deterjorazzjoni tokkorri l-inqas possibbli u biex tiġi evitata l-kontaminazzjoni inkroċjata. 
Ir-regoli li jikkontrollaw il-ħażna: 

a. Materjali li jkunu deħlin għandhom jinħażnu f’postijiet imfasslin b’mod xieraq, adattati u miżmuma, sabiex jiġu żgurati kundizzjonijiet xierqa ta’ ħażna li jimmaniġġjaw ir-riskji ta’ kontaminazzjoni u l-infestazzjoni potenzjali minn organiżmi ta’ ħsara. Materjali ppakkjat għandhom jinħażnu f’imballaġġ xieraq. 
b. Prodotti lesti għandhom jiġu identifikati b’mod ċar u għandhom jinħażnu f’kundizzjonijiet nodfa u xotti. 

c. Sustanzi kimiċi (deterġenti, pestiċidi, lubrikanti, prodotti tekniċi) mhux maħsuba għall-inklużjoni tal-materjali għall-għalf għandhom jiġu identifikati b’mod ċar u għandhom jinħażnu separatament u għandhom jinqaflu.

d. Materjal ta’ skart u materjali li ma jkunux mhux konformi għandhom ikunu identifikati b’mod ċar u għandhom jinħażnu separatament.

e. F’sitwazzjoni li unità ta’ ħażna jkun fiha prodott li ma jkunx konformi, dan se jiġi mmaniġġjat skont §4.4.4. Ladarba l-unità tal-ħażna titbattal, l-indafa tal-unità għandha tiġi vvalidata u ddokumentata qabel jidħol prodott ġdid (ara §4.2.6).

f. Fejn applikabbli għandhom jiġu applikati sistemi ta’ rotazzjoni ta’ stokk speċifiċi biex jiġi żgurat li l-materjali jintużaw fl-ordni tajjeb u fi ħdan il-perjodu li jibqgħu tajbin tagħhom.

g. Jekk manifattur jikri servizzi ta’ ħażna esterna huwa għandu preferibbilment juża ħażna assigurata f’konformità mal-Gwida Ewropea dwar il-Prassi tal-Iġjene Tajba għall-ġbir, il-ħażna, in-negozju u t-trasport ta' ċereali, żrieragħ taż-żejt u għelejjel tal-proteina
Jekk dan ma jkunx il-każ ir-rekwiżiti kollha applikabbli għall-ħażna f’din il-Gwida għandhom ikunu parti mill-kuntratt.

h. L-operatur għandu jikkontrolla l-attivitajiet esternalizzati. 

4.3.11 Trasport 
4.3.11.1 Rekwiżiti ġenerali tat-trasport
It-trasport ta’ materjali għall-għalf, kemm jekk bl-ingrossa kif ukoll jekk lesti, permezz ta’ toroq, xmara, ferrovija jew baħar, għandu jiġi kkontrollat biżżejjed biex tiġi żgurata konformità ma’ din il-Gwida u r-rekwiżiti legali għat-trasport ta’ materjali għall-għalf sabiex jiġi ggarantit prodott sigur lill-konsumatur. 
Ikun xi jkun il-mezz ta’ trasport użat, il-kuntrattur tat-trasport u t-trasportatur huma responsibbli biex jiżguraw li t-tagħmir użat għat-trasport ikun konformi mar-rekwiżiti tas-sikurezza tal-għalf.
Impuritajiet li huma ta’ periklu għall-bniedem jew għall-annimali jistgħu jiġu f’kuntatt mal-prodott finali. Għandhom jittieħdu miżuri biex jiġi żgurat li t-trasport tal-materja prima u tal-prodotti finali huwa xieraq sabiex jiġi minimizzat ir-riskju ta’ kontaminazzjoni kimika, mikrobijoloġika u/jew fiżika tal-prodott.
Fuq il-bażi ta’ valutazzjoni tar-riskju l-operatur għandu jevalwa f’intervalli raġonevoli l-effettività tal-miżuri meħuda.

4.3.11.2 Operazzjoni tat-trasport ta’ materjali għall-għalf ippakkjati
Il-maniġment għandu jiżgura li fil-każ tat-trasport ta’ materjali għall-għalf f'kontenituri issiġillati jew ippakkjati, il-valutazzjonijiet tar-riskju għandhom jikkunsidraw kwalunkwe periklu potenzjali u għandhom jiżguraw li l-kontrolli effettivament jipprekludu kull riskju gravi ta’ kontaminazzjoni. Jekk l-operatur jagħmel użu minn trasportatur estern għat-trasport ta’ ingredjenti tal-għalf ippakkjati, dan it-trasportatur estern ma għandux għalfejn ikun assigurat. 

4.3.11.3 Operazzoni tat-trasport ta’ materjali għall-għalf bl-ingrossa
Il-maniġment għandu jiżgura li kull trasport intern jew estern offrut huwa xieraq biex jirċievi l-materjali għall-għalf u japplika r-regoli ġenerali li ġejjin: 

a) Persunal awtorizzat u/jew kontrollur identifikat għall-kontroll tal-kompartimenti qabel it-tagħbija.

b) Għandu jkun hemm rekords disponibbli li juru t-tliet tagħbijiet preċedenti (skont il-kompartiment tat-tagħbija) u, jekk rilevanti, kwalunkwe operazzjoni tat-tindif li tkun saret. 

c) Għar-rekwiżiti tas-sikurezza fir-rigward tat-trasport bl-art b’lottijiet bit-trasport fuq l-art jew l-ilma, ara s-sit web tad-Database tat-Trasport Internazzjonali (għall-) Għalf (IDTF) għar-rekwiżiti rilevanti u l-metodi preskritti ta’ ħidma u ta’ verifika. Iċċekkja s-sit web dwar liema prodotti jaqgħu taħt liema kategorija ta’ periklu tas-sikurezza tal-għalf u t-tindif xieraq u/jew miżuri ta’ diżinfettar meħtieġa.

d) Il-kompartiment tat-tagħbija jkun vojt, nadif, bla riħa u, jekk ikun meħtieġ, xott u mingħajr kontaminanti possibbli minn tagħbijiet preċedenti jew reġimi ta’ tindif. Jekk dan ma jkunx il-każ, għandhom jiġu implimentati miżuri ta’ tindif u/jew disinfettar. 

e) It-tagħmir tal-immaniġġjar huwa nadif u tajjeb għall-iskop tiegħu

f) Il-kompartiment tat-tagħbija għandu jkun identifikat u mmarkat b’mod ċar. F’każ li vettura jkollha kompartimenti tat-tagħbija differenti mgħobbija bi prodotti differenti, kull kompartament għandu jkun identifikat u ttikkettjat b’mod ċar.

g) Għandhom jittieħdu miżuri sabiex tiġi evitata kontaminazzjoni inkroċjata.

h) It-trasportatur għandu jkopri l-kompartimenti tat-tagħbija kontra x-xita u kontaminazzjoni oħra, fuq il-bażi ta’ valutazzjoni tar-riskju.

i) Ir-riżultati ta’ konformità tal-kontroll kif ukoll nuqqasijiet ta’ konformità u azzjonijiet korrettivi għandhom jiġu rreġistrati u ddokumentati.

j) Sabiex tkun garantita t-traċċabbiltà, tiġi rreġistrata d-dejta kollha rilevanti. Ara § 4.4.2 traċċabbiltà
	Meta l-kompartiment tat-tagħbija jintuża ripetutament għall-istess materjali għall-għalf (dak li jissejjaħ trasport dedikat) huwa permess li jiġi vvalutat liema frekwenza ta’ tindif hija adegwata għal dak l-ingredjent speċifiku tal-għalf fuq il-bażi ta’ valutazzjoni tar-riskju.




4.3.11.4 Trasport bit-triq
Għat-trasport tal-materjal għall-għalf, jistgħu japplikaw is-sitwazzjonijiet li ġejjin:

a) Trasport bit-triq proprjetà tal-operatur
L-operatur għandu jaħdem skont proċedura definita li tiżgura li l-attività tat-trasport tikkonforma mar-rekwiżiti f’dan il-Kodiċi (Ara § 4.3.11.1 u 4.3.11.2 u 4.3.11.3) 

b) Trasport bit-triq mill-konsumatur
Fejn id-distribuzzjoni jew it-trasport ikun ir-responsabbilità tal-klijent, l-operatur għandu jieħu prekawzjonijiet raġonevoli biex jevita perikli potenzjali u kontaminazzjoni possibbli tal-materjal tal-għalf.

L-operatur għandu jikkomunika mal-klijent fil-każ ta’ anomalija li tiġi skoperta qabel it-tagħbija u jikseb permess bil-miktub għat-tagħbija mill-klijent.
c) Trasport bit-triq imwettaq minn sottokuntrattur
Għat-trasport ta’ materjali għall-għalf imwettaq minn sottokuntrattur, l-operatur għandu juża trasport assigurat f’konformità mal-Gwida Ewropea dwar il-Prassi tal-Iġjene Tajba għall-ġbir, il-ħażna, in-negozju u t-trasport ta' ċereali, żrieragħ taż-żejt u għelejjel tal-proteina
F’pajjiż fejn trasportatur assigurat lokali ma jkunx disponibbli, it-trasportatur għandu jintgħażel fuq il-bażi li jista’ jissodisfa kriterji ta’ sikurezza u affidabbiltà tal-prodott kif deskritt (Ara §4.3.10.1 u 2 u §4.5.1 relazzjoni tal-fornitur).

L-operatur għandu jikkomunika r-rekwiżiti tiegħu fuq it-trasport lit-trasportatur; dawn ir-rekwiżiti għandhom jiġu ddokumentati.

a) It-trasport fuq l-ilma u bil-ferrovija ordnat mill-klijent
Fejn id-distribuzzjoni jew it-trasport ikun ir-responsabbilità tal-klijent, l-operatur għandu jieħu prekawzjonijiet raġonevoli biex jevita perikli potenzjali u kontaminazzjoni possibbli tal-materjal tal-għalf. (Ara § 4.3.11.1 u 4.3.11.2 & 4.3.11.3)
L-operatur għandu jikkomunika mal-klijent fil-każ li tiġi skoperta anomalija qabel it-tagħbija u għandu jikseb permess bil-miktub għat-tagħbija mill-klijent.

b) It-trasport fuq l-ilma u bil-ferrovija ordnat minn sottokuntrattur
Għat-trasport fuq l-ilma u bil-ferrovija ta’ materjali għall-għalf imwettaq minn sottokuntrattur, l-operatur għandu juża trasport ċertifikat kontra l-ambitu rilevanti ta’ waħda mill-iskemi rikonoxxuti, sakemm il-klijent ma jaċċettax trasport mhux ċertifikat (Ara l-Anness 3 għall-iskemi rilevanti rikonoxxuti).

F’pajjiż fejn trasportatur ċertifikat lokali ma jkunx disponibbli, it-trasportatur għandu jintgħażel fuq il-bażi li jista’ jissodisfa kriterji ta’ sikurezza u affidabbiltà tal-prodott kif deskritt (Ara § 4.3.11.1 u 4.3.11.2 u 4.3.11.3) u § 4.5.1 relazzjoni tal-fornitur).

L-operatur għandu jikkomunika r-rekwiżiti tiegħu fuq it-trasport lit-trasportatur; dawn ir-rekwiżiti għandhom jiġu ddokumentati.
4.3.11.5 Spezzjoni fuq it-tagħbija ta’ trasport fuq l-ilma u bil-ferrovija
Għat-trasport ta’ materjali għall-għalf permezz ta’ passaġġ fuq l-ilma intern, bil-baħar jew bil-ferrovija, għandha ssir verifika fiżika minn persuna awtorizzata (spettur nominat tat-tagħbija) li tivverifika l-indafa tal-kompartimenti tat-tagħbija u l-apparat u l-proċess tat-tagħbija (Ara §4.3.11.2 u 4.3.11.4 a)).

L-ispettur nominat għandu jkun jew:

a) spettur nominat tat-tagħbija minn aġenzija ta’ spezzjoni indipendenti, akkreditat għall-ISO/IEC 17020 u ċċertifikat għall-ISO 9001:2008 għall-ambitu rilevanti tal-Ispezzjoni tal-Kompartiment tat-Tagħbija (LCI) u għalf u t-twettiq skont standards rikonoxxuti internazzjonalment bħal FOSFA u GAFTA .

b) Spettur assenjat mill-operatur, li huwa mħarreġ u kompetenti bħala spettur tat-tagħbija kwalifikat, sakemm ma jkunx speċifikat mod ieħor fil-kuntratt mal-klijent.
Is-sejbiet dettaljati tal-ispettur għandhom jiġu ddokumentati fir-rapport LCI. 
4.3.12 L-iżvilupp tal-prodott u tal-proċess
L-ispeċifikazzjonijiet ta’ din il-Gwida għandhom jiġu kkunsidrati meta jiġu żviluppati prodotti u proċeduri ġodda, jew meta jiġu żviluppati b’mod ulterjuri dawk eżistenti. Il-materjali kollha tal-għalf għandhom jiġu vvalutati għar-riskju qabel jitqiegħdu fis-suq. 
4.4 Komponenti tas-sistema amministrattiva
4.4.1 Rekwiżiti għad-dokumentazzjoni
Il-maniġment għandu jżomm manwal dwar is-sistema tal-ġestjoni tas-sikurezza tal-għalf li jkopri l-aspetti kollha ta’ din il-Gwida. Id-dokumenti u r-rekords kollha għandhom ikunu aċċessibbli faċilment għall-persunal rilevanti u għandhom jiġu kkontrollati b’mod effettiv. Il-kontroll tad-dokumentazzjoni u tar-rekords għandu jkun definit fi proċedura dokumentata.
Id-dokumenti kollha tal-manwal tas-sistema ta’ ġestjoni tas-sikurezza tal-għalf għandhom ikunu awtorizzati, taħt il-kontroll tal-verżjoni u mqassmin b’mod ikkontrollat. L-operatur għandu jkollu sistema biex jipprojbixxi l-użu ta’ dokumenti li mhumiex meħtieġa aktar.
Għandhom jiġu identifikati u mmaniġġjati dokumenti oħrajn li huma rilevanti għas-sikurezza tal-għalf.

Ir-rekords għandhom dejjem jibqgħu aġġornati, għandhom ikunu jistgħu jinqraw, u għandhom ikunu identifikabbli u disponibbli f’kull ħin. Il-maniġment għandu jidentifika r-rekords rilevanti kollha u l-perjodu ta’ żmien u l-post tal-arkivjar tagħhom. Il-perjodu ta’ żmien tal-arkivjar huwa bħala minimu d-data ta’ skadenza tal-prodotti lesti flimkien b’żieda ta’ perjodu ta’ sena.
 4.4.2 Traċċabilità
Il-maniġment għandu jistabbilixxi u jimplimenta sistema ta’ traċċabilità biex ikun jista’ jidentifika materjali li jkunu deħlin mill-fornituri immedjati u d-distribuzzjoni tal-prodott tal-materjali għall-għalf lill-klijent immedjat kif ukoll biex tkun tista’ ssir l-identifikazzjoni ta’ lottijiet tal-prodott tal-materjali għall-għalf prodotti u r-relazzjoni tagħhom man-numri jew il-kodiċijiet tal-lott tal-materjali li jkunu deħlin.

Meta jitwettaq ipproċessar mill-ġdid jew kwalunkwe attività ta’ ipproċessar mill-ġdid, għandha tinżamm it-traċċabilità.

Fl-industrija tal-materjal għall-għalf, it-traċċabilità mir-riċeviment tal-materja prima sal-ispedizzjoni tal-oġġetti lesti għandha tirrifletti n-natura tal-proċess ta’ produzzjoni (kontinwu, lott, eċċ.).

Sistema ta’ traċċabilità għandha tinkludi tal-anqas:

a) Id-dejta dwar il-fornitur u l-klijent
b) Il-kodiċijiet jew lottijiet tal-materjali li jkunu deħlin; prodotti li jkunu għaddejjin mill-proċess, l-imballaġġ u s-sustanzi kimiċi.

c) In-numru ta’ tankijiet, silos jew tagħmir użat.

d) Id-dokumenti tal-manifattura u kull dokument tal-operat li ġie applikat.

e) Il-ħin tal-operazzjonijiet u l-kontrolli.

f) Il-kwantità u s-sekwenza.

B’mod ġenerali, ir-rekords kollha meħtieġa għat-traċċabilità għandhom jinżammu għal perjodu ta’ 5 snin skont il-leġiżlazzjoni rilevanti tal-UE, b’mod partikolari r-Regolament 178/2002 u l-Gwida tiegħu dwar l-implimentazzjoni tal-Artikoli 11, 12, 14, 17, 18, 19 u 20 tar-REGOLAMENT (KE) Nru 178/2002 DWAR IL-LEĠIŻLAZZJONI ĠENERALI DWAR L-IKEL u/jew Dispożizzjonijiet nazzjonali.

Ir-rekords relatati mat-traċċabilità għandhom dejjem jibqgħu aġġornati, għandhom ikunu jistgħu jinqraw, u għandhom ikunu identifikabbli u disponibbli f’kull ħin. Il-maniġment għandu jidentifika r-rekords rilevanti kollha u l-perjodu ta’ żmien u l-post tal-arkivjar tagħhom.
Il-kampjuni tal-għalf li jkun dieħel u l-għalf lest iridu jinżammu għal perjodu xieraq għall-użu li għalih l-għalf jitqiegħed fis-suq. Il-kampjuni jridu jinżammu f’kontenituri xierqa, issiġillati u ttikkettati u għandhom jintremew b’mod ikkontrollat. Il-kundizzjonijiet tal-ħażna għandhom jipprevjenu kull deterjorament jew ħsara lil dawn il-kampjuni.
F’kull ħin għandhom jinżammu u jkunu disponibbli r-rekords dwar il-produzzjoni, id-distribuzzjoni u l-użu tal-materjali għall-għalf sabiex ikun iffaċilitat ir-rintraċċar b’lura tal-materjali għall-għalf għas-sors immedjat preċedenti u r-rintraċċar ’il quddiem għar-riċevituri sussegwenti li jmiss jekk ikunu magħrufa jew jekk jiġu identifikati effetti ħżiena possibbli fuq is-saħħa tal-konsumatur.
Il-maniġment għandu jivverifika l-validità tal-proċeduri tat-traċċabilità permezz ta’ testijiet ta’ traċċabilità upstream u downstream tal-inqas darba fis-sena. Testijiet bħal dawn għandhom jiġu ddokumentati u evalwati għal skopijiet ta’ titjib.

4.4.3 Spezzjoni, kampjunar u analiżi
Il-maniġment għandu jkollu sistema dokumentata ta’ kampjunar u analiżi, kemm għall-kontroll kif ukoll għall-verifika. Sistema bħal din għandha tkun adatta għall-materjali u l-prodotti li jkunu sejrin jiġu ttestjati. Il-maniġment għandu jqis b’mod ċar il-leġiżlazzjoni u l-linji gwida rilevanti. 

Sistema bħal din għandha tkun xierqa għall-materjali u l-prodotti li jkunu sejrin jiġu ttestjati. Il-maniġment għandu jikkunsidra b’mod ċar informazzjoni minn sorsi differenti, pereżempju; il-Leġiżlazzjoni rilevanti Ewropea u Nazzjonali u l-Linji Gwida Internazzjonali, programmi ta’ sorveljanza fil-produzzjoni primarja, l-RASFF, l-EFSA, il-ġbir tad-data tal-organizzazzjoni tas-settur u l-fornituri.
a) Monitoraġġ u kontroll
Il-maniġment għandu jifformula l-pjan ta’ monitoraġġ fuq il-bażi ta’ valutazzjoni tar-riskju filwaqt li jqis il-frekwenza u s-severità ta’ kull kontaminant speċifiku skont il-prodott f’kull stadju tal-produzzjoni u r-riżultat ta’ analiżi preċedenti. Fuq il-bażi tar-riżultat se tiġi stabbilita l-frekwenza tal-analiżi speċifika. (Ara l-kapitolu 6).

Kumpanija li tipproduċi materjal għall-għalf li topera diversi siti bl-istess prodott, tista’ minbarra d-dejta tagħhom stess, tuża r-riżultati tal-analiżi disponibbli minn siti oħra tal-kumpanija għall-valutazzjoni tar-riskju tagħhom.

F’każ li l-maniġment ma jkollux biżżejjed informazzjoni u dejta disponibbli sabiex jistabbilixxi pjan ta’ monitoraġġ għall-prodott/ proċess in kwistjoni għandu japplika r-rekwiżiti minimi ta’ monitoraġġ kif ifformulati fl-Anness rilevanti tad-dokument speċifiku għas-settur. Din il-miżura hija applikabbli għall-perjodu massimu ta’ sena. Wara dan il-perjodu, għandu jiġi implimentat pjan ta’ monitoraġġ, ibbażat fuq dejta suffiċjenti u valutazzjoni tar-riskju.

Jekk jista’ jintwera li parametru ma jkunx fih riskju sinifikanti, in-numru ta’ kampjuni u l-analiżi jista’ jitnaqqas. Min-naħa l-oħra, meta r-riżultati tal-analiżi juru riskju akbar, in-numri ta’ kampjuni u analiżi għandhom jiżdiedu u għandhom jittieħdu miżuri biex jindirizzaw il-kawża.

Il-monitoraġġ għandu jkun mifrux b’mod sistematiku matul is-sena.

Il-pjan ta’ monitoraġġ għandu jiġi rivedut fuq bażi annwali bħala minimu.

F’każ ta’ eċċess, il-prodott involut għandu jiġi trattat bħala prodott mhux konformi (Ara § 4.4.4 Prodott mhux konformi).
Meta ssir talba, id-dejta ta’ monitoraġġ tista’ tinġabar mill-gruppi ta’ ħidma rilevanti tal-għalf tal-organizzazzjoni tas-settur Ewropew. Ir-riżultat tal-monitoraġġ tas-settur kollettiv se jkun kondiviż bejn il-parteċipanti fuq bażi anonima.
* Rekwiżiti speċifiċi għall-monitoraġġ ta’ xaħmijiet u żjut fuq dijossini u PCBs simili għal dijossini huma deskritti fl-Anness rispettiv tad-dokument tas-settur FEDIOL u Kodiċi ta' prattika riveduta tal-FEDIOL dwar is-sikurezza tax-xaħmijiet u żjut veġetali fl-għalf rigward id-dijossini u PCBs simili għal dijossini.
** Rekwiżiti speċifiċi għall-monitoraġġ tas-Salmonella fi Pjanti għat-Tkissir ta’ Żrieragħ taż-Żejt huma deskritti fil-Kodiċi ta’ prassi tal-FEDIOL għall-kontroll tas-Salmonella.
*** Rekwiżiti speċifiċi għall-monitoraġġ ta’ Aflatossini B1 fil-qamħirrum huma deskritti fil-Kodiċi ta' prassi tajba ta' Starch Europe għall-monitoraġġ ta’ Aflatossini B1 fil-qamħirrun u koprodotti tal-qamħirrum (materjali għall-għalf) derivati minnhom.
b) Validazzjoni inizjali tal-proċess ta’ manifattura
Il-maniġment għandu jivvalida s-sikurezza tal-proċess ta’ manifattura sabiex tkun żgurata s-sikurezza tal-materjal għall-għalf lest (Ara § 6.11 u §6.12).

F’sitwazzjoni fejn il-proċess tal-manifattura jinsab barra l-limiti kritiċi stabbiliti, il-maniġment għandu jieħu l-azzjoni korrettiva meħtieġa u għandu jwettaq teħid ta’ kampjuni u analiżi intensivi għal kull lott, għall-perikli rilevanti, sabiex tiġi vverifikata s-sikurezza tal-proċess u tal-prodott. Ladarba vverifikata, il-frekwenza tal-monitoraġġ hija ddeterminata kif deskritt taħt a) monitoraġġ u kontroll.

4.4.3.1 Teħid ta’ kampjuni
Il-persuna responsabbli għat-teħid tal-kampjuni għandu jkollha għarfien tajjeb dwar it-teħid tal-kampjuni, il-proċess ta’ manifattura u s-sikurezza tal-materjali għall-għalf. Il-persuna li tieħu l-kampjuni għandha tkun imħarrġa għall-funzjoni skont §4.2.2.2. B’mod aktar speċifiku, il-persuna li tieħu l-kampjuni se tiġi mħarrġa fuq il-metodi ta’ teħid ta’ kampjuni rilevanti ISO/ GAFTA u/jew FOSFA kif ukoll ir-rekwiżiti ta’ teħid ta’ kampjuni kif definiti fil-kodiċi tas-settur rispettivi (ara §4.3.3)

Il-proċeduri ta’ teħid ta’ kampjuni għandhom ikunu adattati għal:

a) Teħid ta’ kampjuni ta’ materjali għall-għalf li jkunu deħlin, nofshom lesti u lesti.
·  Sabiex jikkontrolla l-konformità tal-materjali għall-għalf li jkunu deħlin, nofshom lesti u lesti, il-metodu ta’ teħid ta’ kampjuni għandu jirrappreżenta l-karatteristiċi tal-lott kollu f’livell adegwat.

· Il-frekwenza u l-metodu tal-kampjun sejrin jiġu stabbiliti fuq il-bażi ta’ valutazzjoni tar-riskju u r-rekwiżiti rilevanti l-UE jew Nazzjonali.

· Volum tal-kampjun għandu jkun biżżejjed għal aktar ittestjar. Il-kampjun għandu jkun ittikkettjat, issiġillat u rreġistrat, sabiex jippermetti identifikazzjoni faċli.

b) Teħid ta’ kampjuni għal monitoraġġ intern.
· Sabiex tiġi vverifikata l-validità ta’ miżuri oħrajn ta’ kontroll, il-metodu ta’ teħid ta’ kampjuni u frekwenza għandu jiġi adattat għall-effettività mistennija ta’ dawn il-miżuri ta’ kontroll.
Il-kontaminazzjoni waqt it-teħid ta’ kampjuni se tiġi evitata.

Il-kampjuni għandhom jintremew kif xieraq sabiex tiġi evitata l-kontaminazzjoni tal-materja għall-għalf.

4.4.3.2 Frekwenza tal-analiżi
Il-frekwenzi tal-analiżi speċifika huma bbażati fuq ir-riżultat tal-valutazzjoni tar-riskju bil-għan tar-riskju involut u l-impatt possibbli tiegħu u r-rekwiżiti regolatorji rilevanti. (Ara l-kapitlu 6)

Id-dejta kollha relatata tal-kampjuni u r-riżultati tal-analiżi se jiġu ddokumentati, aċċessati u kkomunikati fi ħdan l-organizzazzjoni. 

4.4.3.3 Laboratorju u metodi
Għal analiżi li ssir fil-laboratorju stess dwar is-sikurezza tal-materjal għall-għalf, il-laboratorju għandu jiġi akkreditat kontra ISO/IEC 17025 għall-ambitu u l-metodi rilevanti, jew l-adegwatezza tal-metodu u l-applikazzjoni tiegħu għandha tkun validata mal-istandard xieraq u/jew ittestjar biċ-ċirku b’parteċipazzjoni f’testijiet ta’ profiċjenza bejn il-laboratorji b’mod konformi mal-ISO/ IEC 17043, valutazzjoni ta’ konformità - rekwiżiti ġenerali għal ittestjar ta’ profiċjenza.

Għal analiżi b’sottokuntratt b’mod ġenerali u t-tip ta’ analiżi dwar is-sikurezza tal-materjal għall-għalf, li tirrikjedi laboratorju u metodi akkreditati bil-liġi, il-laboratorju li jagħmel l-analiżi għandu jkun akkreditat skont ISO 17025 għall-ambitu u l-metodi rilevanti. F’każ li ebda metodu normalizzat ma jkun disponibbli, jista’ jintuża metodu vvalidat.

4.4.4 Kontroll ta’ prodott mhux konformi 

Il-maniġment għandu jistabbilixxi proċedura dokumentata rigward prodotti li mhumiex konformi mar-rekwiżiti maħsuba. 

Il-proċedura għandha tinkludi: 

a) Identifikazzjoni.
b) Segregazzjoni tal-lottijiet affettwati.
c) Faċilitajiet għar-rimi ta’ prodotti, fejn xieraq.
d) Evalwazzjoni tal-kawża ewlenija tan-nuqqas ta’ konformità. 
e) Dokumentazzjoni tan-nuqqas ta’ konformità, analiżi tal-kawża ewlenija, azzjonijiet korrettivi u verifika.
f) Reġistrar ta’ informazzjoni interna tal-partijiet rilevanti. 

Għandha tiġi definita r-responsabbiltà għar-reviżjoni u r-rimi tal-prodott li mhuwiex konformi. 

Lott ta’ materjal għall-għalf ikkontaminat b’kontaminanti speċifiċi li jaqbżu l-limiti legali ma għandux jitħallat ma’ lottijiet oħrajn ta’ materjal għall-għalf bil-għan li titnaqqas il-kontaminazzjoni.

Prodott li mhuwiex konformi għandu jiġi rivedut skont il-proċeduri dokumentati u għandha tittieħed azzjoni permezz ta' wieħed mill-metodi li ġejjin: 

a) Rifjut u ritorn lill-fornitur
b) Ipproċessar mill-ġdid (ara Ipproċessar mill-ġdid, paragrafu §4.3.5).

c) Klassifikazzjoni mill-ġdid (pereżempju bħala prodott intenzjonat għal użu industrijali).
d) Eżenzjoni (mhux fil-każ ta’ kwistjoni ta’ sikurezza tal-għalf).
e) Rifjut u qerda jew rimi sussegwenti skont il-proċeduri tar-rimi tal-iskart (Ara l-paragrafu §4.2.8). 
4.4.5 Ġestjoni ta’ kriżi – tneħħija u sejħa lura għal raġunijiet ta' sikurezza 
Il-maniġment għandu jimplimenta proċedura ta’ tneħħija u sejħa lura li tiżgura li l-klijenti u l-awtoritajiet regolatorji jkunu infurmati minnufiħ fil-każ ta’ kwalunkwe irregolarità li tista’ taffettwa ħażin is-sikurezza tal-materjal għall-għalf b’mod konformi mar-Reg. 178/2002 Art. 20. 
Jekk il-maniġment iqis jew għandu għalfejn jaħseb li materjal għall-għalf li huwa pproduċa, ipproċessa jew immanifattura ma jissodisfax ir-rekwiżiti tas-sikurezza tal-għalf, dan għandu jibda immedjatament proċeduri biex ineħħi u jekk meħtieġ, isejjaħ lura mill-utenti tal-materjal għall-għalf, l-għalf inkwistjoni mis-suq u jinforma b’dan lill-awtoritajiet kompetenti. 

L-operatur tan-negozju irid jiżgura dan li ġej:
a) Il-proċedura ta’ tneħħija u sejħa lura għandha tkun iddokumentata. 
b) Għandha tiġi definita r-responsabbiltà biex jiġu nnotifikati l-klijenti u l-awtoritajiet regolatorji. 
c) Għandha tiġi definita r-responsabbiltà fi ħdan l-operazzjoni għat-tneħħija u s-sejħa lura tal-prodott. 

d) Ikun hemm disponibbli kuntatt f’każ ta’ kriżi 7/24.

e) Il-kuntatti rilevanti kollha (inklużi l-awtoritajiet rilevanti) għandhom ikunu elenkati u għandhom jinżammu aġġornati.
Il-materjali għall-għalf meqjusin bħala mhux siguri għandhom jiġu mmaniġġjati bħal prodott li mhuwiex konformi (Ara §4.4.4).
Kull sena l-proċedura ta’ sejħa lura għandha tiġi ttestjata permezz ta’ simulazzjoni biex tiġi żgurata l-validità tagħha. 
4.4.6 Verifiki interni
Il-maniġment għandu jiżgura li jitwettqu verifiki interni sabiex jiġi vverifikat li s-sistema ta’ ġestjoni tas-sikurezza tal-għalf tkun:

a) Implimentata u miżmuma b’mod effettiv.

b) Konformi mar-rekwiżiti regolatorji u rekwiżiti definiti oħrajn. 

Verifiki interni jistgħu jintużaw ukoll biex jiġu identifikati opportunitajiet potenzjali għal titjib. 
L-ippjanar għall-verifiki interni għandu jkun dokumentat, flimkien ma' kwalunkwe azzjoni ta’ aġġornament li tirriżulta minn verifiki preċedenti. 
Il-proċedura ta’ verifika ddokumentata għandha tinkludi, mill-inqas:

a) Tħejjija u ħruġ ta’ pjanijiet ta’ verifika.

b) L-ambitu tal-verifiki.

c) Il-frekwenza tal-verifiki.

d) Il-metodi użati biex isiru l-verifiki.

e) Ir-rappurtar tal-konklużjonijiet u titjib propost.

f) Id-distribuzzjoni tar-rapporti.

g) L-implimentazzjoni ta’ azzjonijiet korrettivi u attivitajiet ta’ segwitu.

h) L-għażla u t-taħriġ ta’ awdituri kompetenti (Ara §4.2.2.2 )
Ir-rekwiżiti għat-twettiq tal-verifiki għandhom jiżguraw l-oġġettività u l-imparzjalità tal-proċess ta’ verifika. L-awdituri ma għandhomx jivverifikaw ix-xogħol tagħhom stess.

Għall-verifika interna l-informazzjoni li ġejja tista’ tkun rilevanti, fost l-oħrajn: 

a) Il-lista ta’ kontroll tal-awditur disponibbli fuq is-sit web tal-EFISC.

b) Rapporti ta’ verifika interna u esterna preċedenti.

c) Rapporti dwar l-azzjonijiet li jirriżultaw minn verifiki preċedenti.

d) Lista b’materjali għall-għalf mhux konformi u azzjonijiet korrettivi relatati.
L-awditur għandu jiddokumenta s-sejbiet, rakkomandazzjonijiet possibbli u konklużjoni tiegħu u jirrapporta lill-maniġment.

Il-maniġment għandu jirrevedi s-sejbiet u għandu jiżgura s-segwitu meħtieġ tan-nuqqas ta’ konformitajiet u azzjonijiet korrettivi.


4.5 Relazzjoni mal-fornituri u l-klijenti
4.5.1 Relazzjoni mal-fornituri
L-għażla tal-fornituri tas-servizzi u tal-materjali li jkunu deħlin hija aspett ewlieni tas-sistema(i) amministrattiva(i) tas-sikurezza ta’ kull operatur. Fornituri ħżiena jistgħu jwasslu għall-produzzjoni ta’ prodotti lesti ta’ kwalità inferjuri u jistgħu jikkompromettu s-sikurezza tal-proċess sħiħ tal-operatur. Għaldaqstant l-operaturi kollha għandhom jagħmlu enfasi speċjali biex jiżguraw li l-fornituri tagħhom jikkonformaw mar-rekwiżit tal-operatur u r-rekwiżiti f’din il-Gwida.
Lista tal-fornituri ta’ prodotti u servizzi se tinżamm aġġornata u disponibbli.

Preferibbilment l-operatur għandu juża fornituri assigurati ta’ prodotti u servizzi f’konformità mal-Gwida Ewropea għal prassi tajba.

Fornituri ta’ materji primi ta’ riskju għoli għandhom jiġu evalwati fuq il-bażi ta’ valutazzjoni tar-riskju, fuq bażi annwali.

Fornituri ta’ servizzi b’impatt possibbli fuq is-sikurezza tal-materjal għall-għalf, bħal pereżempju laboratorji, fornituri tat-trasport u tal-ħażna, għandhom jiġu inklużi fil-valutazzjoni tar-riskju u l-evalwazzjoni tal-fornituri kemm jista’ jkun. (Ara l-kapitolu 6). 

4.5.2 Relazzjoni mal-klijenti
L-operatur għandu jiżgura komunikazzjoni xierqa mal-klijenti biex jiddetermina r-rekwiżiti tas-sikurezza tal-għalf tal-klijenti. Ir-rekwiżiti tal-materjal għall-għalf għandhom jiġu speċifikati fl-ispeċifikazzjoni tal-prodott u jkunu parti mill-kuntratt (Ara §6.4). Kuntratti u ordnijiet għandhom ikunu soġġetti għal reviżjoni biex jiġi determinat jekk l-operatur jistax jissodisfa tali rekwiżiti. Ir-reviżjoni tal-kuntratti għandha tinkludi notifika lill-mexxej tat-tim tal-HACCP bil-quddiem rigward il-produzzjoni jew il-kunsinna, jekk ir-rekwiżiti tal-klijent jista’ jkollhom impatt fuq is-sikurezza tal-għalf. 
Kull ilment tal-klijent għandu jiġi studjat b’segwitu għal proċedura dokumentata li tistabbilixxi s-sekwenza tax-xogħol u r-responsabbiltajiet għall-immaniġġjar tal-ilmenti. 
Għal kull ilment, għandha tinżamm id-dejta li ġejja:

a) Prodott tal-għalf, kwantità u n-numru tal-lott li dwaru sar l-ilment.

b) L-isem tal-klijent u l-post tal-kunsinna.

c) Karatteristiċi tal-ilment.

d) Investigazzjoni għal riċerka tal-kawżi.

e) Azzjoni meħuda biex ma jkunx hemm rikorrenza.

f) Rispons mill-klijent.

Ilmenti tal-klijenti dwar sikurezza tal-għalf jiġu rreġistrati sabiex ikun iffaċilitat l-irkupru għall-verifika tal-HACCP.
5  Programmi dokumentati
Sabiex tkun implimentata sistema tal-HACCP effettiva, l-operatur għandu jistabbilixxi programm dokumentat. Dan il-programm, bħala minimu, għandu jindirizza t-temi elenkati hawn taħt. 
Il-programm tal-PRP għandu bħala minimu jindirizza s-suġġetti elenkati hawn taħt.

Dispożizzjonijiet aktar dettaljati huma inklużi f'dan id-dokument taħt il-kapitlu dwar il-ġestjoni; §4.2 ġestjoni tar-riżorsi u kapitlu §4.3 regoli tal-operat. Barra dan, tista’ tinstab aktar informazzjoni fl-istima tar-riskju fid-dokumenti ta’ referenza tas-settur (Ara Annessi)
Il-link li tinsab fit-test hawn taħt tagħti kontroreferenza għal test aktar speċifiku taħt.
5.1 
Bini u tqassim tal-bini (Ara §4.2.3.2).
5.2
 Tqassim tal-post u tal-post tax-xogħol (Ara §4.2.3.3).
5.3
Utilitajiet (Ara §4.2.3.3).
5.4 
Rimi tal-iskart (Ara §4.2.8).
5.5 
Tagħmir, tindif u manutenzjoni (Ara §4.2.3.4).
5.6 
Maniġġjar ta’ materjali li jkunu deħlin (Ara §4.3.3, §4.5.1).
5.7 
Miżuri għall-prevenzjoni ta’ kontaminazzjoni (Ara §4.3.4).
5.8 
Tindif u sanità (Ara §4.2.6).
5.9 
Kontroll tal-annimali ta’ ħsara (Ara §4.2.7).
5.10 
Iġjene Personali (Ara §4.2.2.3).
5.11 
Faċilitajiet personali (Ara §4.2.2.3).
5.12 
Ipproċessar mill-ġdid (Ara §4.3.5).
5.13
 Tneħħija u sejħa lura ta’ prodott (Ara §4.4.4 u §4.4.5).
5.14 
Ħażna (Ara §4.3.9).
5.15
Trasport (Ara § 4.3.10)





5.16
Taħriġ u superviżjoni tal-persunal
(Ara § 4.2.2.2)


5.17 
Informazzjoni tal-prodott (Ara § 6.4)




5.18 
Difiża tal-ikel, bijoviġilanza u bijoterroriżmu
(Ara §4.1.1, § 6.6)
6 Sistema tal-HACCP 

6.1 Introduzzjoni ġenerali
HACCP tfisser Analiżi tal-Periklu ta’ Punti Kritiċi ta' Kontroll u hija “għodda” li tgħin lill-operatur biex jidentifika perikli tas-sikurezza u jikkwantifika r-riskju assoċjat mal-prodotti u mal-proċessi tagħhom. Imbagħad, is-sistema tippermetti lill-operatur biex jiddokumenta, jikkontrolla u jivverifika l-effett tal-miżuri biex jikkontrolla dawn il-perikli tas-sikurezza.
Il-produzzjoni ta’ materjali għall-għalf siguri tirrikjedi li s-sistema tal-HACCP tkun mibnija fuq pedament solidu ta’ programmi dokumentati. Programmi dokumentati jipprovdu l-kundizzjonijiet ambjentali u tal-operat bażiċi li huma meħtieġa għall-produzzjoni ta’ materjali għall-għalf siguri. Filwaqt li l-programmi dokumentati jista’ jkollhom impatt fuq is-sikurezza ta’ materjal għall-għalf, dawn huma kkonċernati wkoll bl-iżgurar li l-għalf ikun bnin u adattat għall-konsum. Is-sistema tal-HACCP għandha ambitu aktar dejjaq, billi hija limitata biex tiżgura li l-għalf ikun sigur għall-konsum. In-natura tal-PRP tista’ tvarja bejn operaturi individwali iżda l-prinċipji ġenerali għandhom japplikaw għall-industrija Ewropea kollha tal-materjal għall-għalf.
Il-prerekwiżiti huma s-sinsla tas-sistema u mingħajrhom l-ebda sistema tal-HACCP ma tista’ tirnexxi. Dawn il-proċeduri jipprovdu bażi tal-operat solida li tippermetti lit-tim tal-HACCP jiffoka fuq ftit problemi kritiċi li jistgħu ma jiġux indirizzati bħala parti mill-programm ta’ kuljum iżda xorta jirrikjedu attenzjoni speċjali. 
Il-metodu tal-HACCP huwa bbażat fuq seba’ prinċipji bażiċi:

1. It-twettiq ta’ analiżi tal-periklu.

2. Id-determinazzjoni tal-punti ta’ kontroll kritiċi (CCPs)u programm dokumentat operattiv (OPRPs).

3. L-istipular ta’ limiti kritiċi (CCPs) u standards ta’ prestazzjoni (OPRPs).

4. L-istipular ta’ sistema għall-monitoraġġ tal-kontroll ta’ kull CCP u OPRP.

5. L-istipular ta’ azzjoni korrettiva li għandha tittieħed jekk il-kontrolli ma jirnexxux.

6. L-istipular ta’ proċedura li tivverifika li l-aspetti kollha tas-sistema tal-HACCP qed jaħdmu b'mod effettiv.

7. Id-dokumentazzjoni tal-proċeduri u r-rekords kollha sabiex jintwera li s-sistema tal-HACCP qed taħdem b’mod effettiv.
6.2 Rekwiżiti ġenerali
L-Operatur għandu jkollu sistema tal-HACCP dokumentata sew u implimentata bis-sħiħ li tkopri l-attivitajiet kollha fl-ambitu. Dan l-ambitu jibda mill-punt ta’ sjieda legali tal-materjali li jkunu deħlin u jintemm fejn is-sjieda tal-prodott finali tiġi ttrasferita lill-klijent.
L-applikazzjoni prattika u l-implimentazzjoni tal-HACCP tirrikjedi approċċ strutturali li jista’ jinqasam fl-istrateġija ta’ implimentazzjoni li ġejja;
6.3 Tim u mexxej tat-tim tal-HACCP
Is-sistema tal-HACCP għandha tiġi żviluppata u miżmuma minn tim multidixxiplinarju li jkollu r-responsabbiltà li jistabbilixxi, jiżviluppa, imantni u jirrevedi s-sistema tal-HACCP. Dan it-tim għandu jkollu aċċess għal għarfien multidixxiplinarju u għal esperjenza prattika f'sistemi ta’ ġestjoni tas-sikurezza tal-għalf. Huwa essenzjali li dan it-tim ikollu l-appoġġ sħiħ tal-maniġment tal-Operatur u idealment it-tim għandu jitmexxa minn rappreżentant tal-maniġment. It-tim għandu jinkludi persuni li għandhom għarfien tajjeb ħafna, komplet u li jista’ jintwera, dwar:
a) l-applikazzjoni tal-prinċipji tal-HACCP.

b) il-proċessi ta' produzzjoni u t-tagħmir użat.

c) il-prodotti, il-materjali li jkunu deħlin u l-perikli relatati magħhom.

d) ir-rekwiżiti legali u tas-settur.

Il-laqgħat tat-tim għandhom ikunu ppreseduti mill-mexxej tat-tim tal-HACCP. Dan il-mexxej tat-tim għandu jirrapporta direttament lill-maniġment. Il-laqgħat tat-tim tal-HACCP għandhom ikunu ppjanati b’mod regolari. Il-konklużjonijiet ta’ dawn il-laqgħat, il-kompożizzjoni tat-tim tal-HACCP u l-kompetenza individwali tal-membri tat-tim għandhom ikunu dokumentati.

6.4 Speċifikazzjonijiet tal-materjal li jkun dieħel u tal-prodott lest
Is-sistema tal-HACCP tkopri l-produzzjoni tal-materjali kollha għall-għalf eżistenti u ġodda. 
Informazzjoni dettaljata dwar kull prodott hija meħtieġa sabiex jiġu vvalutati r-riskji ppreżentati lill-utent aħħari mill-proċess jew mill-kunsinna. Agħmel ċert li tikkunsidra l-materjali li jkunu deħlin tal-prodott, u l-applikazzjoni tal-prodott lest mill-klijenti tiegħek. Kemm il-prodotti finali kif ukoll il-materjali li jkunu deħlin jistgħu jiġu ddefiniti bħala gruppi jekk aspetti tas-sikurezza tal-għalf jistgħu jitqabblu. Għal raġunijiet prattiċi, ikun jaqbel li, fejn xieraq, prodotti simili jinġabru flimkien. F’dak il-każ, il-materjali kollha fi grupp għandhom ikunu ddikjarati fl-ispeċifikazzjoni rilevanti.
Għall-prodotti lesti, għandhom jiġu definiti speċifikazzjonijiet dokumentati li jiddikjaraw:

a) L-isem jew identifikazzjoni oħra.

b) L-oriġini u l-metodu ta’ produzzjoni.

c) Karatteristiċi kimiċi, fiżiċi u mikrobijoloġiċi rilevanti relatati mas-sikurezza tal-għalf, inklużi karatteristiċi determinati fl-analiżi tal-periklu.
d) Imballaġġ (jekk ikun hemm).

e) Tul ta’ ħajja/kundizzjonijiet tal-ħażna.

f) Leġiżlazzjoni rilevanti.

Għall-materjali li deħlin, għandhom jiġu definiti speċifikazzjonijiet dokumentati li jiddikjaraw:

a) L-isem jew identifikazzjoni oħra.

b) Karatteristiċi kimiċi, fiżiċi u mikrobijoloġiċi rilevanti rigward is-sikurezza tal-għalf, inklużi karatteristiċi li jkunu ġew determinati fl-analiżi tal-periklu.

c) Imballaġġ (jekk ikun hemm).

d) Kompożizzjoni.

e) Tikkettar/klejms.

f) Tul ta’ ħajja/kundizzjonijiet tal-ħażna.

g) Direzzjonijiet għall-applikazzjoni/użu intenzjonat.

h) Leġiżlazzjoni rilevanti.

i) L-użu maħsub tal-prodott għandu jiġi identifikat u dokumentat.

6.5 Informazzjoni dwar il-proċess
Il-proċessi kollha fl-ambitu għandhom jiġu dokumentati f’dijagrammi tas-sekwenza tal-proċess. Is-sekwenzi tal-proċess għandu jkollhom livell ta’ detall li jiffaċilita analiżi fil-fond mit-tim tal-HACCP. Id-dijagramma tas-sekwenza tal-proċess għandha tindika l-passi użati għall-produzzjoni tal-prodott. Blokka waħda fis-sekwenza tal-proċess għandha tirrifletti pass fil-proċess.
Id-dijagramma tas-sekwenza tal-proċess għandha tinkludi:

a) Il-proċessi tal-produzzjoni, tal-ħażna u tal-loġistika.

b) Il-proċessi għall-produzzjoni jew it-trattament ta’ ilma, fwar, arja kkumpressata, gassijiet jew kwalunkwe sustanza oħra li tiġi f’kuntatt dirett mal-prodott.

c) Tagħmir għas-CIP fejn dan jista' jkun ta’ periklu għall-prodott finali.

d) Proċessi li jitwettqu barra mill-organizzazzjoni.

e) Ipproċessar mill-ġdid u/jew ħażna intermedja.

f) Input rilevanti tal-għajnuniet għall-ipproċessar.

g) Varjazzjonijiet tas-sekwenza tal-linja li huma inerenti għall-proċess.

Id-dijagramma għandha tkun sempliċi kemm jista’ jkun, b’dijagrammi ċari u termini mhux ambigwi. Il-livell ta’ dettall tagħha għandu jkun konformi mal-għarfien tal-proċess mill-membri tat-tim tal-HACCP. Hawn qed jingħata eżempju bażiku ħafna:

1.  Xiri  

2.  Wasla  

3.  Ħażna   4.  Taħlit  

5.  Tgerbib  (pelleting)  

6. Dispa ċċ  


Ikkonferma l-eżattezza tad-dijagramma tas-sekwenza tal-proċess fuq il-post billi tiċċekkjaha mal-proċess operazzjonali attwali fil-faċilità tiegħek.
Fejn il-kontaminazzjoni inkroċjata tista’ toħloq riskju, l-informazzjoni tal-proċess għandha tinkludi t-tqassim tal-istabbiliment li juri r-rotta tal-prodotti (finali), l-iskart u l-persunal u l-post tar-reċipjenti tal-iskart u tal-faċilitajiet tal-persunal.

L-informazzjoni kollha tal-proċess għandha tkun ivvalidata mal-proċessi u l-bini attwali mit-tim tal-HACCP. 

6.6 Analiżi tal-periklu
It-tim tal-HACCP imexxi u jiddokumenta analiżi tal-periklu li jkopri materjali u l-passi kollha tal-proċess fl-ambitu definit. 
Id-dijagramma tintuża biex jiġu identifikati perikli potenzjali ma’ kull pass tal-proċess, filwaqt li jitqiesu ċ-ċirkostanzi partikolari tal-pass, mill-perspettiva:

Kimika - 
Pestiċidi, lubrikanti, dijossini, metalli ibsin, aġenti tat-tindif, eċċ.
Bijoloġika - 
Mikroorganiżmi mhux mixtieqa bħas-salmonella, E. coli, moffa, eċċ.
Fiżika - 
Korpi estranji bħal ħġieġ, injam, ġojjellerija, ħaġar, oġġetti tal-metall, eċċ.
Pereżempju, għall-Pass 1, l-ewwel kunsiderazzjoni tiegħek dejjem għandha tkun “Kemm hu tajjeb il-materjal li qed jiġi fornut lili?” 
Għandhom jiġu speċifikati kemm is-sors u l-periklu, pereżempju: “Temperatura tal-ippressar baxxa wisq li qed tikkawża s-sopravivenza tas-Salmonella”.

Barra minn hekk, fil-valutazzjoni tar-riskju jitqies ir-riskju tal-lokazzjoni tal-post u attivitajiet oħrajn fuq is-sit.
Għall-perikli kollha identifikati, jiġu definiti l-miżuri. Dawn jiġu implimentati jew bid-definizzjoni mill-ġdid tal-Programm dokumentat jew bid-definizzjoni ta’ miżuri ta’ kontroll fil-manwal tas-sistema ta’ ġestjoni tas-sikurezza tal-għalf.

6.7 Valutazzjoni tar-riskju
Għall-perikli kollha identifikati, il-livell tar-riskju jiġi vvalutat bid-determinazzjoni tas-severità tal-effett fuq is-saħħa tal-periklu u l-probabbiltà li dan l-effett iseħħ f’dak il-pass, mingħajr ebda miżura ta’ kontroll fis-seħħ (riskju mhux mitigat). It-tim tal-HACCP iqabbel il-livelli kkalkulati tar-riskju ma' livell ta’ riskju definit minn qabel biex jiġu identifikati perikli sinifikanti u l-perikli mhux sinifikanti. Il-livell ta’ riskju definit minn qabel u l-motivazzjoni tiegħu u l-valutazzjoni u d-determinazzjoni ta’ perikli (mhux) sinifikanti jiġu ddokumentati. 
Id-dokument rilevanti għas-settur jipprovdi informazzjoni skont il-periklu/ il-prodott / il-proċess dwar il-klassifikazzjoni tar-riskju u l-miżuri possibbli ta’ kontroll. Il-livell tar-riskju indikat fid-dokumenti tas-settur huwa mingħajr miżuri ta’ kontroll fis-seħħ. Miżuri ta’ kontroll meħudin f’passi preċedenti fil-katina tal-ikel kif ukoll miżuri meħudin fil-programm ta’ rekwiżit minn qabel jistgħu jmexxu l-livell (ta’ probabbiltà) tar-riskju lejn ix-xellug fil-matriċi tar-riskju - Ara t-tabella A.

It-tabella hija bbażata fuq żewġ elementi bażiċi għall-karatterizzazzjoni tar-riskju, jiġifieri s-severità u l-probabbiltà. Fejn xieraq, jistgħu jiġu inklużi parametri addizzjonali bħall-kapaċità tat-tkixxif sabiex ikun possibbli adattament speċifiku tal-valutazzjoni tar-riskju fuq il-bażi ta’ każ b’każ.

Tabella A. Eżempju ta’ matriċi tar-riskju
	Severità ↓
	
	

	Għolja
	2
	3
	4
	4

	Medja
	1
	2
	3
	4

	Baxxa
	1
	1
	2
	3

	Probabilità →
ta’ okkorrenza
	Baxxa ħafna
	Baxxa
	Medja
	Għolja


Tabella B: Eżempju ta’ Evalwazzjoni tar-riskju
Erba’ livelli ta’ riskju jistgħu jiġu determnati bil-mudell ta’ evalwazzjoni tar-riskju.

	Livell ta’ riskju
	Deskrizzjoni

	1
	Ir-riskju huwa baxx ħafna. L-ebda miżura ma hija meħtieġa. 

	2


	Ir-riskju huwa baxx. Għandhom jittieħdu miżuri perjodiċi għall-iskop ta’ verifika.

	3
	Ir-riskju huwa medju. Ir-riskju għandu jiġi kkontrollat. Il-periklu għandu jitnaqqas u/ jew eliminat għal livell aċċettabbli b’kombinament effettiv ta’ OPRP jew CCP, definit fuq il-bażi tas-siġra tad-deċiżjonijiet (ara§6.8).

	4
	Ir-riskju huwa għoli. Ir-riskju għandu jiġi kkontrollat. Il-periklu għandu jitnaqqas u/ jew eliminat għal livell aċċettabbli b’kombinament effettiv ta’ OPRP jew CCP, definit fuq il-bażi tas-siġra tad-deċiżjonijiet (ara§6.8).


6.8 Għażla u valutazzjoni tal-miżuri ta’ kontroll
Il-perikli sinifikanti kollha jiġu vvalutati mill-maniġment permezz ta’ metodu strutturali biex jiġi determinat jekk il-pass relatat tal-proċess huwiex OPRP jew CCP.

Jekk periklu sinifikanti jkun jirrikjedi kontroll speċifiku u “assolut” u ma jkun hemm l-ebda punt aktar downstream fil-proċess li jista’ jnaqqsu jew jeliminah, dan ikun CCP. 

F’każ li l-periklu sinifikanti ma jkunx CCP, dan jiġi kkontrollat minn programm dokumentat li jkun hemm fis-seħħ. L-OPRP inaqqas u jikkontrolla r-riskju għal livell aċċettabbli (standard ta’ prestazzjoni). Il-qbiż tal-limiti ma jfissirx awtomatikament li l-prodott mhux sigur. L-OPRP jiġi mmonitorjat u jinżamm rekord tal-azzjonijiet korrettivi, biex jintwera li l-OPRP ikun ġie implimentat.

Bħala minimu, dan il-metodu għandu jqis:
a) Il-ħtieġa ta' miżura ta’ kontroll speċifika.

b) Il-possibbiltà ta’ monitoraġġ u/jew kontroll tal-pass tal-proċess.

c) Il-validità tal-miżura ta' kontroll biex jiġi eliminat ir-riskju jew jitnaqqas għal livell aċċettabbli.

d) Il-preżenza tal-pass sussegwenti tal-ipproċessar li jelimina r-riskju jew inaqqsu għal livell aċċettabbli.

Id-determinazzjoni hija ffaċilitata billi tiġi applikata s-siġra ta’ deċiżjoni (ara l-figura ta’ hawn taħt) li tindika, permezz ta’ erba’ mistoqsijiet, approċċ ta’ raġunament loġiku. Sabiex jiġi evitat għadd kbir ta' CCPs mhux realistiċi, is-siġra għandha tiġi applikata biss fuq il-perikli sinifikattivi, eż. b'livelli ta' riskju ta' 3 u 4.


In-numru totali ta’ CCPs jiddependi fuq il-proċessi u l-prodotti iżda jekk jiġi segwit il-metodu xieraq dan jagħti n-numru rilevanti ta’ CCPs. Ipprova żomm in-numru totali baxx kemm jista’ jkun. Tista’ timmonitorja xi ftit CCPs ewlenin b’mod aktar effettiv milli jekk ikollok firxa wiesgħa. Jekk, skont is-siġra ta’ deċiżjoni, ir-riżultat ma jkunx CCP ifisser li dan huwa OPRP.
Ladarba l-pass tal-proċess u l-periklu relatat li jeħtieġ kontroll speċifiku jiġi identifikat, il-miżura ta' kontroll għandha tiġi definita. Il-kontroll irid ikun possibbli, irid ikun jista’ jitkejjel u jrid jelimina jew inaqqas ir-riskju għal livell aċċettabbli. Jekk is-CCP mhuwiex taħt kontroll irid ikun hemm possibbli azzjoni korrettiva immedjata.

L-analiżi tal-periklu tista’ tiddetermina li l-kontroll ta’ periklu mill-organizzazzjoni mhux se jkun meħtieġ. Dan jista’ jseħħ meta, pereżempju, l-introduzzjoni jew l-okkorrenza ta’ periklu għas-sikurezza tal-ikel identifikat jissodisfa l-livell aċċettabbli definit mingħajr ebda intervent ieħor mill-organizzazzjoni. Dan jista’, pereżempju, ikun il-każ fejn kontrolli adegwati jkunu ġew implimentati fi stadji oħra tal-katina tal-ikel u/jew fejn introduzzjoni jew okkorrenza fl-organizzazzjoni hija improbabbli jew tant baxxa li l-livell aċċettabbli ser jintlaħaq xorta waħda (ISO/TS 22004: 2005)
Il-motivazzjoni u r-riżultat tad-determinazzjoni tal-OPRP u s-CCP għandhom jiġu dokumentati.

6.9 L-istabbiliment ta’ programmi dokumentati operattivi (OPRPs)

Il-PRPs operattivi għandhom jiġu dokumentati u għandhom jinkludu l-informazzjoni li ġejja għal kull programm:

a) Periklu/i fis-sikurezza tal-għalf li għandu jiġi kkontrollat mill-programm (Ara §6.8).

b) Miżura/i ta’ kontroll (Ara §6.8).

c) L-istandard ta’ prestazzjoni

d) Proċeduri ta’ monitoraġġ li juru l-implimentazzjoni korretta tal-PRP’s operattivi (Ara §6.11).

e) Korrezzjonijiet u azzjonijiet korrettivi li għandhom jittieħdu jekk monitoraġġ juri li l-PRPs operattivi mhumiex fil-kontroll (Ara §6.11).

f) Responsabbiltajiet u awtoritajiet.

g) Rekord(s) ta’ monitoraġġ.

6.10 L-istabbiliment ta’ pjan tal-HACCP

Il-pjan tal-HACCP għandu jiġi dokumentat u għandu jinkludi l-informazzjoni li ġejja għal kull punt ta’ kontroll kritiku identifikat (CCP):

a) Periklu/i fis-sikurezza tal-għalf li għandu jiġi kkontrollat mis-CCP (Ara §6.8).

b) Miżura/i ta’ kontroll (Ara §6.8).

c) Limitu/i kritiku/kritiċi (Ara §6.11).

d) Proċedura/i ta’ monitoraġġ (Ara §6.11).

e) Korrezzjonijiet u azzjoni(jiet) korrettiva/i li jittieħdu jekk jinqabżu l-limiti kritiċi (Ara § 6.11).

f) Validazzjoni u verifika (Ara §4.4.3)

g) Responsabbiltajiet u awtoritajiet.

h) Rekord(s) ta’ monitoraġġ.
6.11 Limiti kritiċi u monitoraġġ
Għas-CCPs kollha identifikati, għandhom jiġu definiti limiti kritiċi. Għall-OPRPs jiġi ddefinit l-istandard tal-prestazzjoni. Dawn il-limiti jkunu vvalidati pereżempju permezz ta’ leġiżlazzjoni, dejta xjentifika jew testijiet ta’ sfida. Stabbilixxi valur ta’ mira bħala medja u limitu kritiku li jifred l-aċċettabbli minn dak li mhuwiex aċċettabbli. Dawn il-limiti jridu jikkonformaw mal-obbligi leġiżlattivi kollha iżda ma jeżistu ebda limiti legali għar-riċerka tiegħek stess; analitika u biblijografika, u l-esperjenza (jew tiegħek stess jew ta' konsulent) għandha tintuża biex jinħoloq bilanċ tajjeb bejn is-sikurezza u l-operabilità.
Issir distinzjoni ċara bejn il-limiti li jagħtu bidu għal aġġustament tal-proċess (biss) u l-limiti kritiċi li, jekk jinqabżu, ikunu jeħtieġu azzjonijiet korrettivi mmirati għall-prodott. Il-limiti kritiċi u l-valutazzjoni tagħhom jiġu dokumentati.
Il-monitoraġġ tas-CCP huwa kejl ippjanat tal-parametri tal-proċess biex jiġi stabbilit jekk CCP ikunx taħt kontroll. Dan irid ikollu skeda, limiti kif definiti hawn fuq, proċedura miktuba, impjegati responsabbli b’taħriġ xieraq u rekord miktub tal-kejl/l-osservazzjonijiet/ir-riżultati.
Il-monitoraġġ tal-OPRP u tas-CCPS ikun validu biex:

a) Jimmarka meta jinqabeż l-istandard ta’ prestazzjoni jew tal-limiti kritiċi.

b) Jirrappreżenta stat kontinwu b’ċertezza aċċettabbli.

Fi kwalunkwe monitoraġġ indirett jew limitu kwalitattiv użat, il-validazzjoni tal-metodu u/jew tal-kompetenza tal-operatur tkun dokumentata.

6.12 Korrezzjoni
It-tim tal-HACCP għandu jiddefinixxi l-korrezzjonijiet ippjanati u l-azzjonijiet korrettivi li għandhom jittieħdu, immirati għall-korrezzjoni, jekk jinqabeż standard ta’ prestazzjoni jew limitu kritiku. Din il-korrezzjoni testendi ruħha għall-prodotti kollha li ma jkunux ġew ipproċessati fil-limiti kritiċi. 

Ir-rapporti ta' korrezzjoni jkunu jirrappreżentaw il-valuri attwali mkejla, id-data/il-ħin, l-inizjali tal-impjegat involut u kwalunkwe korrezzjoni, inkluż il-volum u d-destinazzjoni finali tal-prodott involut. Għandu jkun hemm fis-seħħ proċedura ddokumentata għall-immaniġġjar ta’ prodott li ma jikkonformax sabiex tiżgura li l-materjal għall-għalf ma jkunx jista' jiġi rilaxxat qabel jiġi evalwat (Ara §4.4.4 prodott li ma jikkonformax).

L-Operatur jiddokumenta rendikont ġenerali tal-OPRPs u tas-CCPs kollha, inkluż il-miżuri ta’ kontroll, l-istandard tal-limiti kritiċi, il-frekwenza u l-metodu tal-monitoraġġ, il-korrezzjonijiet, ir-rekords u r-responsabbiltajiet relatati. Din il-ħarsa ġenerali tiġi implimentata fid-dokumentazzjoni operazzjoni tal-manwal tas-sistema ta’ ġestjoni tas-sikurezza tal-għalf.
Eżempju: 

	Pass
	Periklu
	Kategorija
	CCP 
	Monitoraġġ
	Limitu Kritiku
	Azzjoni Korrettiva
	Rekord & verifika

	4. Taħlit
	Oġġetti estranji fil-materjal
	Fiżika

(kwalunkwe)
	3

(it-3 fil-proċess )
	Xiex
	Kif
	Meta
	Min
	It-toqob kollha 
< 2 mm

L-għarbiel qed idur b’50 revs/minuta
	Imblokka l-prodott mill-aħħar spezzjoni bi qbil

Issostitwixxi jew sewwi l-għarbiel jew irrisettja l-veloċità tiegħu jekk mhux skont l-ispeċifikazzjoni.
	Għadd ta’ lmenti dwar oġġetti estranji fil-prodott finali



	
	
	
	
	Għarbiel
	Spezzjonat biex jiġi żgurat li qed jaħdem u li huwa f’kundizzjoni tajba
	Kuljum
	Dipt. tal-Manutenzjoni
	
	
	

	
	
	
	
	
	
	
	
	
	
	

	
	
	
	
	
	
	
	
	
	
	


6.13 Validazzjoni tas-sistema ta’ ġestjoni tas-sikurezza tal-għalf
L-operatur jista’ jirreferi għall-Gwida, inkluż għad-dokument(i) ta’ referenza tas-settur, biex jivvalida s-sistema tal-HACCP.

Is-sistema tal-HACCP għandha tkun ivvalidata tal-anqas kull darba li jkun hemm bidla.

6. 14 Verifika tas-sistema ta’ ġestjoni tas-sikurezza tal-għalf
It-tim tal-HACCP jivverifika s-sistema ta’ ġestjoni tas-sikurezza tal-għalf tal-anqas kull sena biex jikkonferma l-effettività u l-validità tagħha. Din il-verifika tikkunsidra b’mod ċar:

a) L-implimentazzjoni u l-effettività tal-prerekwiżiti kollha.

b) L-implimentazzjoni u l-effettività tal-miżuri ta’ kontroll kollha.

c) Id-devjazzjonijiet kollha tal-kontroll tas-CCP u l-azzjonijiet korrettivi meħuda.

d) In-notifiki interni u esterni (ilmenti) relatati mas-sikurezza tal-għalf.

e) Ir-riżultati tal-analiżi kimika u mikrobijoloġika rilevanti.

f) L-inċidenti u sejħiet lura.

g) Il-bidliet fil-prodotti, fil-proċessi u fil-leġiżlazzjoni. 

Din il-verifika twassal għal konklużjonijiet espliċiti dwar l-implimentazzjoni, l-effettività u l-validità tas-sistema ta’ ġestjoni tas-sikurezza tal-għalf. Il-verifika tkun dokumentata bis-sħiħ, idealment tkun parti mill-iskeda ta' verifika interna tal-kumpanija u tintuża bħala kontribut għar-reviżjoni tal-maniġment.
Hemm għadd ta’ dokumenti li huma neċessarji bħala parti mis-sistema tal-HACCP. Hawnhekk qed tiġi preskritta lista minima:
a) It-tim tal-HACCP (membri u kompetenza esperta).

b) Il-minuti tal-laqgħat tat-tim tal-HACCP.

c) L-ispeċifikazzjonijiet tal-prodott aħħari.

d) L-ispeċifikazzjonijiet materjali.

e) Id-dijagrammi tal-proċess.

f) Il-prerekwiżiti.

g) It-tabelli tal-analiżi tal-periklu, inkluż id-determinazzjoni u l-validazzjoni tas-CCP.

h) Il-programm tal-OPRP inkluż il-perikli, l-istandards ta’ prestazzjoni, il-monitoraġġ u l-azzjonijiet korrettivi kollha.
i) Il-pjan tal-HACCP inklużi s-CCPs kollha, il-limiti kritiċi, il-monitoraġġ u l-azzjonijiet korrettivi.

j) Il-proċeduri tal-operat għall-OPRPs u għas-CCPs.

k) Ir-rapporti korrettivi u d-dokumenti assoċjati.

l) Il-proċeduri u riżultati tal-verifika għal dawn kollha ta’ hawn fuq.

7
DOKUMENTI TA’ REFERENZA
Sabiex il-Gwida tkun allinjata mal-leġiżlazzjoni attwali dwar l-għalf tal-annimali u mal-attivitajiet varji fil-livelli nazzjonali, industrijali u/jew tal-assoċjazzjonijiet, din tqis il-prinċipji tas-sikurezza tal-għalf u tal-ikel kif ukoll il-prinċipji tal-HACCP li huma stabbiliti f’bosta dokumenti internazzjoni aktar ’l isfel u l-leġiżlazzjoni tal-KE, b’mod partikolari:

Leġiżlazzjoni tal-UE
· Ir-Regolament tal-leġiżlazzjoni ġenerali dwar l-ikel (178/2002/KE)

· Ir-Regolament dwar l-Iġjene fl-Għalf (183/2005/KE) 

· IR-REGOLAMENT (UE) Nru 225/2012 - li jemenda l-Anness II mar-Regolament (KE) Nru 183/2005 tal-Parlament Ewropew u tal-Kunsill dwar l-approvazzjoni tal-istabbilimenti li jqiegħdu fis-suq, għall-użu fl-għalf, prodotti li ġejjin miż-żjut veġetali u xaħmijiet imħallta u dwar ir-rekwiżiti speċifiċi għall-produzzjoni, il-ħażna, it-trasport u l-ittestjar għad-diossina taż-żjut, xaħmijiet u prodotti li ġejjin minnhom 
· Ir-Regolament dwar it-tqegħid fis-suq (767/2009/KE)

· IR-REGOLAMENT (UE) Nru 939/2010 li jemenda l-Anness IV tar-Regolament (KE) Nru 767/2009 dwar it-tolleranzi permessi għat-tikkettjar tal-kompożizzjoni ta’ oġġetti tal-għalf jew għalf kompost 
· Ir-Regolament dwar il-Katalgu tal-materjali tal-għalf (68/2013 /KE)

· Ir-Regolament dwar il-Kontrolli Uffiċjali (882/2004/KE)

· Ir-Regolament dwar l-Addittivi (1831/2003/KE)

· Id-Direttiva dwar sustanzi mhux mixtieqa fl-għalf tal-annimali (2002/32/KE)

· Ir-Regolament (UE) Nru 574/2011 li jemenda l-Anness I għad-Direttiva 2002/32/KE tal-Parlament Ewropew u tal-Kunsill fir-rigward tal-livelli massimi għan-nitrit, il-melamina, l-Ambrosia spp u t-trażmissjoni ta’ ċerti koċċidjostati u istomonostati u li jikkonsolida l-Annessi I u II għaliha
· IR-REGOLAMENT (UE) Nru 277/2012 li jemenda l-Annessi I u II tad-Direttiva 2002/32/KE tal-Parlament Ewropew u tal-Kunsill fir-rigward tal-livelli massimi u limiti ta’ azzjoni għad-diossini u l-poliklorobifenili
· Ir-Regolament (UE) Nru 744/2012  li jemenda l-Annessi I u II tad-Direttiva 2002/32/KE tal-Parlament Ewropew u tal-Kunsill fir-rigward tal-livelli massimi għall-arseniku, il-fluworu, iċ-ċomb, il-merkurju, l-endosulfan, id-diossini, l-ispeċi tal- Ambrosia , id-diklażuril u l-lasaloċid A sodju u limiti ta’ azzjoni għad-diossini
· Ir-Regolament dwar residwi tal-pestiċidi (396/2005/EC)- Pesticide EU MRLs database
· Ir-Regolament (KE) Nru 178/2006 li jemenda r-Regolament (KE) Nru 396/2005 tal-Parlament Ewropew u tal-Kunsill bies tistabbilixxi l-Anness I li jelenka l-prodotti ta’ l-ikel u ta’ l-għalf li għalihom japplikaw il-livelli massimi għall-pestiċidi
· Ir-Regolament (UE) Nru 600/2010 li jemenda l-Anness I tar-Regolament (KE) Nru 396/2005 tal-Parlament Ewropew u tal-Kunsill fir-rigward ta’ żidiet u modifikazzjonijiet tal-eżempji ta’ varjetajiet li jiġu minn xulxin jew prodotti oħra li għalihom japplika l-istess MRL
· Ir-Regolament (KE) Nru 149/2008 li jemenda r-Regolament (KE) Nru 396/2005 tal-Parlament Ewropew u tal-Kunsill billi jistabblixxi l-Annessi II, III u IV li jistipulaw il-livelli massimi ta' residwi għall-prodotti koperti mill-Anness I tiegħu
· Ir-Regolament (KE) Nru 260/2008 li jemenda r-Regolament (KE) Nru 396/2005 tal-Parlament Ewropew u tal-Kunsill li jistabbilixxi l-Anness VII li jelenka taħlitiet ta' sustanzi attivi/prodotti koperti minn deroga rigward trattamenti ta’ wara l-ħsad magħmula b'fumigant
· Ir-Regolament (KE) Nru 299/2008 TAL-PARLAMENT EWROPEW U TAL-KUNSILL li jemenda r- Regolament (KE) Nru 396/2005 dwar il-livelli massimi ta' pestiċidi fl-ikel u l-għalf, jew fuq l-ikel u l-għalf, fir-rigward tas-setgħat ta' implimentazzjoni mogħtija lill-Kummissjoni 
· Ir-Regolament (Nru 459/2010) li jemenda l-Annessi II, III u IV tar-Regolament (KE) Nru 396/2005 tal-Parlament Ewropew u tal-Kunsill fir-rigward tal-livelli massimi ta’ residwi għal ċerti pestiċidi f’ċerti prodotti jew fuqhom
· Ir-Regolament dwar ikel u għalf modifikat ġenetikament (1829/2003/KE)

· Ir-Regolament (KE) Nru 1830/2003 dwar it-traċċjabilità u l-ittikkettjar ta’ organiżmi modifikati ġenetikament u t-traċċjabilità ta’ prodotti ta’ l-ikel u għalf manifatturati minn organiżmi modifikati ġenetikament u li jemenda d-Direttiva 2001/18/KE
· Ir-Rakkomandazzjoni tal-Kummissjoni dwar il-preżenza ta’ deoxynivalenol, zearalenone, ochratoxins A, T2 u HT2 u fumonisins fil-prodotti maħsuba għat-tmigħ tal-annimali, (2006/576/KE) 

· Ir-rakkomandazzjoni tal-Kummissjoni dwar il-monitoraġġ tal-preżenza ta’ alkalojdi tal-ergotina fl-għalf u fl-ikel (2012/154/UE)
Dikjarazzjoni ta’ ċaħda ta’ responsabbiltà: Din il-lista ta’ leġiżlazzjoni tal-UE mhix lista eżawrjenti. Hi tipprovdi l-leġiżlazzjoni rilevanti ewlenija tal-UE iżda ma għandhiex l-intenzjoni li tkun kompluta.

CODEX
· Il-Codex Alimentarius Kodiċi ta' Prassi dwar l-Għalf Tajjeb tal-Annimali
FAO 

· Prassi tajba għall-industrija tal-għalf- L-Implimentazzjoni tal-Codex Alimentarius

   Kodiċi ta’ Prassi dwar l-Għalf Tajjeb tal-Annimali
Standards ISO

· ISO 22000 sistemi ta’ ġestjoni tas-sikurezza tal-ikel- rekwiżiti għal kwalunkwe organizzazzjoni fil-katina tal-ikel
· ISO 9001:2008 Rekwiżiti - sistemi ta’ ġestjoni tal-kwalità
· ISO/TS 22002 Programmi dokumentati dwar is-sikurezza tal-ikel - Parti 1: Manifattura tal-ikel
BSI

· L-ispeċifikazzjoni pubblikament disponibbli PAS 222:2011 “Programmi dokumentati għas-sikurezza fl-ikel fil-manifattura tal-ikel u għalf għall-annimali” 
8
 DOKUMENTI TA’ REFERENZA TAS-SETTUR
Gwida tas-settur għandha tinkludi jew titlob għall-iżvilupp ta’ analiżi tar-riskju komprensivi fil-livell tas-settur li tindirizza għal kull materjal għall-għalf involut:


- L-identifikazzjoni tal-perikli tas-sikurezza tal-għalf.
- Il-formulazzjoni ta’ miżuri biex jiġu kkontrollati dawn il-perikli.

· Rekwiżiti minimi ta’ monitoraġġ

Ir-responsabbiltà tal-postijiet/operaturi individwali għall-HACCP ma tintmissx.

Il-“Kodiċijiet ta’ prassi” tas-settur imsemmija fid-dokument settur huma parti integrali mid-dokument tas-settur u r-rekwiżiti huma parti minn din il-Gwida.
Is-setturi li ġejjin tal-materjal għall-għalf żviluppaw dokumenti ta’ referenza tas-settur li jkopru kwistjonijiet tas-sikurezza tal-materjali għall-għalf:
Appendiċi 3: DOKUMENT TA’ REFERENZA TAS-SETTUR DWAR L-IPPROĊESSAR TAL-BIJODIŻIL
APPENDIĊI 4: Dokument ta’ referenza tas-settur dwar l-ipproċessar tal-lamtu

APPENDIĊI 5: Dokument ta’ referenza tas-settur dwar l-ipproċessar taŻ-ŻEJT U TAŻ-ŻRIERAGĦ TAŻ-ŻEJT
Gwidi Adizzjonali Ewropej ġew żviluppati mis-setturi li ġejjin fil-katina tal-għalf. Flimkien dawn ikopru l-maġġoranza vasta tal-attivitajiet fil-katina tal-għalf.
FEFAC- Għalf kompost
FAMI- QS- Addittivi u taħlitiet lesti minn qabel
Coceral- Negozjar, ġbir, ħażna u trasport
FEDIAF- Ikel għall-annimali domestiċi
Id-dokumenti jinstabu fuq is-sit web tad-DĠ Saħħa u Protezzjoni tal-Konsumatur
APPENDIĊI 1: Konsultazzjoni mal-partijiet interessati
L-EFISC ikkuntattjat u ltaqgħet ma’ rappreżentazzjoni kbira ta’ setturi industrijali marbutin mal-produzzjoni u l-konsum ta’ materjali għall-għalf, skemi ta’ ċertifikazzjoni nazzjonali, korpi ta’ ċertifikazzjoni u partijiet interessati oħrajn mal-Komunità kollha. 
Il-mira ta’ dawn il-laqgħat kienet biex tistieden lill-partijiet interessati ewlenin kollha assoċjati mal-industrija tal-għalf fl-UE biex jipprovdu rispons dwar din il-Gwida qabel u wara l-ewwel pubblikazzjoni tagħha f’Ġunju 2009. 
L-objettivi finali ta’ dan il-proċess konsultattiv, li għadu miftuħ u kontinwu, huma: 
a) Li jiġu mfittxija kontribuzzjonijiet, li tiġi stabbilita diskussjoni kostruttiva u li l-partijiet interessati jiġu mistiedna biex jipprovdu kummenti u proposti dwar it-test għat-titjib kontinwu tiegħu. 

b) Li jiġi pprovdut fehim tajjeb tal-approċċ tal-Gwida għal setturi oħrajn.

c) Li jintlaħaq grad suffiċjenti ta’ fiduċja bejn il-katina tal-għalf u tal-ikel, filwaqt li tingħata attenzjoni kbira tal-aspettattivi leġittimi tas-sikurezza tal-industrija tas-setturi l-oħrajn.

d) Li jiġi pprovdut approċċ ta’ katina u koordinazzjoni għall-Gwida mal-partijiet involuti l-oħrajn.

Jeħtieġ li tissemma b’mod speċjali l-parteċipazzjoni attiva ħafna ta’ Starch Europe u FEDIOL fi ħdan l-EFISC li huma membri fundaturi tagħha. Flimkien, il-membri tal-EFISC jirrappreżentaw il-maġġoranza vasta tal-“materjali għall-għalf ipproċessati” li jidħlu fil-katina tal-ikel permezz ta’ għalf kompost 

Starch Europe 
Starch Europe hija l-assoċjazzjoni tal-kummerċ li tirrappreżenta l-interessi tal-industrija tal-lamtu Ewropea kemm fil-livell Ewropew kif ukoll dak internazzjonali. L-industrija tal-lamtu hija preżenti f’21 pajjiż Ewropew u bħalissa tgħodd 24 membru u 7 membri assoċjati. Għal lista kompluta jekk jogħġbok irreferi għas-sit web ta’ Starch Europe: http://www.starch.eu/
FEDIOL

FEDIOL hija l-federazzjoni Ewropea li tirrappreżenta l-industrija tal-UE taż-Żejt u tal-Ismid tal-Proteina. Il-membri tal-FEDIOL huma 14-il Assoċjazzjoni Nazzjonali ta’ kumpaniji tat-tisħiq taż-żrieragħ u tal-proċessuri taż-żejt stabbiliti f’pajjiżi differenti tal-UE. Permezz tan-netwerk tagħha ta’ assoċjazzjonijiet, aktar minn 35 kumpanija huma affiljati mal-FEDIOL, bħal AAK, A.D.M, CARGILL, BUNGE, IOI Loders Croklaan, Lipidos Santiga, Sovena, Thywissen, Wilmar Edible Oils,.... Lista komprensiva ta’ kumpaniji affiljati mal-assoċjazzjonijiet tal-FEDIOL tista’ tiġi kkonsultata fuq is-sit elettroniku tagħna: http://www.fediol.eu/
EBB

Il-European Biodiesel Board, magħrufa wkoll bħala EBB, hija organizzazzjoni mhux għall-profitt stabbilita f’Jannar 1997 u tirrappreżenta l-produtturi ewlenin tal-Bijodiżil. Għal iktar informazzjoni żur is-sit web http://www.ebb-eu.org/


APPENDIĊI 2: Lista ta’ akronimi u abbrevjazzjonijiet
· As: Arseniku
· B: Bijoloġika
· C: Kimika
· Kat.: Kategorija
· CCP: Punt ta’ Kontroll Kritiku
· Cd: Kadmju
· CFU/g: Unitajiet tal-Formazzjoni tal-Kolonja għal kull gramma
· CIP: tindif fuq il-post
· DDT: Dichlorodiphenyltrichloroethane
· KE: Kummissjoni Ewropea

· EFIP: Pjattaforma Ewropea tal-Ingredjenti tal-Għalf
· UE: Unjoni Ewropea
· FEFAC: Federazzjoni Ewropea tal-Manifatturi tal-Għalf
· GMP: Prattika ta’ Manifattura Tajba
· HACCP: Analiżi tal-Periklu ta’ Punti Kritiċi ta’ Kontroll
· HCH: Hexachlorocyclohexane
· HCN: Ċjanur tal-idroġenu

· Hg: Merkurju
· ISO: Organizzazzjoni Internazzjonali għall-Istandardizzazzjoni
· MRL: Limitu Massimu ta’ Residwu
· SM: Stati Membri
· P: Fiżika
· PAH: Idrokarburi aromatiċi poliċikliċi
· Pb: Ċomb
· PCBs: Poliklorobifenili
· PCCDs: Polychlorinated-dibenzo-para-dioxins
· PCDFs: Polychlorinated-dibenzo-furans
· PRP: Programm dokumentat
· SFM: Sigur, Ġust u Kummerċjabbli
· SO2: Diossidu tal-Kubrit
· T°C: temperatura gradi Celsius
· TEF: Fattur f’Ekwivalenti Tossiċi
· WHO: Organizzazzjoni Dinjija tas-Saħħa
Gwida Ewropea ta’ prassi tajba għall-manifattura industrijali ta' materjali għall-għalf siguri
Verżjoni 3.1

